
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪ್ರಥಮಕಾಣ್ಡೇ  ಪಞ್ಚಮಃ  ಪ್ರಶ್ನಃ  – ಪುನರಾಧಾನಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ದೇ॒ವಾ॒ಸು॒ರಾ -ಸ್ಸಂ ಯಁ॑ತ್ತಾ  ಆಸ॒ನ್ತೇ  ದೇ॒ವಾ
ವಿ॑ಜ॒ಯಮು॑ಪ॒ಯನ್ತೋ॒  ಽಗ್ನೌ  ವಾ॒ಮಂ -ವಁಸು॒  ಸ -
ನ್ನ್ಯ॑ದಧತೇ॒ದಮು॑  ನೋ  ಭವಿಷ್ಯತಿ॒  ಯದಿ॑  ನೋ
ಜೇ॒ಷ್ಯನ್ತೀತಿ॒  ತದ॒ಗ್ನಿರ್ನ್ಯ॑ಕಾಮಯತ॒
ತೇನಾಪಾ᳚ಕ್ರಾಮ॒ -ತ್ತದ್ದೇ॒ವಾ
ವಿ॒ಜಿತ್ಯಾ॑ವ॒ರುರು॑ಥ್ಸಮಾನಾ॒  ಅನ್ವಾ॑ಯ॒ -ನ್ತದ॑ಸ್ಯ॒
ಸಹ॒ಸಾ -ಽಽದಿ॑ಥ್ಸನ್ತ॒  ಸೋ॑  ಽರೋದೀ॒ದ್ಯದರೋ॑ದೀ॒ -ತ್ತ -
ದ್ರು॒ದ್ರಸ್ಯ॑  ರುದ್ರ॒ತ್ವಂ -ಯಁದಶ್ವ್ರಶೀ॑ಯತ॒  ತ - [ತತ್ ,
ರ॒ಜ॒ತಗ್ಂ ] 1

ದ್ರ॑ಜ॒ತಗ್ಂ  ಹಿರ॑ಣ್ಯಮಭವ॒ -ತ್ತಸ್ಮಾ᳚ -ದ್ರಜ॒ತಗ್ಂ
ಹಿರ॑ಣ್ಯ -ಮದಖ್ಷಿ॒ಣ್ಯ -ಮ॑ಶ್ರು॒ಜಗ್ಂ  ಹಿ  ಯೋ
ಬ॒ರ್॒ಹಿಷಿ॒  ದದಾ॑ತಿ  ಪು॒ರಾ -ಽಸ್ಯ॑  ಸಂ ವಁಥ್ಸ॒ರಾ -
ದ್ಗೃ॒ಹೇ  ರು॑ದನ್ತಿ॒  ತಸ್ಮಾ᳚ -ದ್ಬ॒ರ್॒ಹಿಷಿ॒  ನ
ದೇಯ॒ಗ್ಂ॒  ಸೋ᳚ -ಽಗ್ನಿರ॑ಬ್ರವೀ -ದ್ಭಾ॒ಗ್ಯ॑ಸಾ॒ನ್ಯಥ॑  ವ
ಇ॒ದಮಿತಿ॑  ಪುನರಾ॒ಧೇಯ॑ -ನ್ತೇ॒  ಕೇವ॑ಲ॒ಮಿತ್ಯ॑ಬ್ರುವ -
ನ್ನೃ॒ದ್ಧ್ನವ॒ -ತ್ಖಲು॒  ಸ  ಇತ್ಯ॑ಬ್ರವೀ॒ದ್ಯೋ
ಮ॑ದ್ದೇವ॒ತ್ಯ॑ -ಮ॒ಗ್ನಿ -ಮಾ॒ದಧಾ॑ತಾ॒  ಇತಿ॒  ತ -ಮ್ಪೂ॒ಷಾ -
ಽಽಧ॑ತ್ತ॒  ತೇನ॑  [ ] 2

ಪೂ॒ಷಾ -ಽಽರ್ಧ್ನೋ॒ -ತ್ತಸ್ಮಾ᳚ -ತ್ಪೌ॒ಷ್ಣಾಃ  ಪ॒ಶವ॑
ಉಚ್ಯನ್ತೇ॒  ತ -ನ್ತ್ವಷ್ಟಾ -ಽಽಧ॑ತ್ತ॒  ತೇನ॒  ತ್ವಷ್ಟಾ᳚ -
ಽಽರ್ಧ್ನೋ॒ -ತ್ತಸ್ಮಾ᳚ -ತ್ತ್ವಾ॒ಷ್ಟ್ರಾಃ  ಪ॒ಶವ॑
ಉಚ್ಯನ್ತೇ॒  ತ -ಮ್ಮನು॒ರಾ -ಽಧ॑ತ್ತ॒  ತೇನ॒
ಮನು॑ರಾ॒ರ್ಧ್ನೋ॒ -ತ್ತಸ್ಮಾ᳚ನ್ಮಾನ॒ವ್ಯಃ॑  ಪ್ರ॒ಜಾ
ಉ॑ಚ್ಯನ್ತೇ॒  ತ -ನ್ಧಾ॒ತಾ -ಽಽಧ॑ತ್ತ॒  ತೇನ॑  ಧಾ॒ತಾ -
ಽಽರ್ಧ್ನೋ᳚ -ಥ್ಸಂ ವಁಥ್ಸ॒ರೋ  ವೈ  ಧಾ॒ತಾ  ತಸ್ಮಾ᳚ -ಥ್ಸಂ 
ವಁಥ್ಸ॒ರ -ಮ್ಪ್ರ॒ಜಾಃ  ಪ॒ಶವೋ -ಽನು॒  ಪ್ರ  ಜಾ॑ಯನ್ತೇ॒  ಯ



ಏ॒ವ -ಮ್ಪು॑ನರಾ॒ಧೇಯ॒ಸ್ಯರ್ಧಿಂ॒ -ವೇಁದ॒ - [ಏ॒ವ -
ಮ್ಪು॑ನರಾ॒ಧೇಯ॒ಸ್ಯರ್ಧಿಂ॒ -ವೇಁದ॑ , ಋ॒ಧ್ನೋತ್ಯೇ॒ವ ] 3

-ರ್ಧ್ನೋತ್ಯೇ॒ವ  ಯೋ᳚ -ಽಸ್ಯೈ॒ವ -ಮ್ಬ॒ನ್ಧುತಾಂ॒ -ವೇಁದ॒
ಬನ್ಧು॑ಮಾ -ನ್ಭವತಿ  ಭಾಗ॒ಧೇಯಂ॒ -ವಾಁ  ಅ॒ಗ್ನಿರಾಹಿ॑ತ
ಇ॒ಚ್ಛಮಾ॑ನಃ  ಪ್ರ॒ಜಾ -ಮ್ಪ॒ಶೂನ್  ಯಜ॑ಮಾನ॒ಸ್ಯೋಪ॑
ದೋದ್ರಾವೋ॒ದ್ವಾಸ್ಯ॒  ಪುನ॒ರಾ  ದ॑ಧೀತ
ಭಾಗ॒ಧೇಯೇ॑ನೈ॒ವೈನ॒ಗ್ಂ॒  ಸಮ॑ರ್ಧಯ॒ತ್ಯಥೋ॒
ಶಾನ್ತಿ॑ರೇ॒ವಾಸ್ಯೈ॒ಷಾ  ಪುನ॑ರ್ವಸ್ವೋ॒ರಾ
ದ॑ಧೀತೈ॒ತದ್ವೈ  ಪು॑ನರಾ॒ಧೇಯ॑ಸ್ಯ॒  ನಖ್ಷ॑ತ್ರಂ॒ -ಯಁ -
ತ್ಪುನ॑ರ್ವಸೂ॒  ಸ್ವಾಯಾ॑ಮೇ॒ವೈನ॑ -
ನ್ದೇ॒ವತಾ॑ಯಾಮಾ॒ಧಾಯ॑  ಬ್ರಹ್ಮವರ್ಚ॒ಸೀ  ಭ॑ವತಿ
ದ॒ರ್ಭೈ  ರಾ  ದ॑ಧಾ॒ತ್ಯಯಾ॑ತಯಾಮತ್ವಾಯ  ದ॒ರ್ಭೈರಾ
ದ॑ಧಾತ್ಯ॒ದ್ಭ್ಯ  ಏ॒ವೈನ॒ಮೋಷ॑ಧೀಭ್ಯೋ  ಽವ॒ರುದ್ಧ್ಯಾ
ಽಽಧ॑ತ್ತೇ॒  ಪಞ್ಚ॑ಕಪಾಲಃ  ಪುರೋ॒ಡಾಶೋ॑  ಭವತಿ॒  ಪಞ್ಚ॒  ವಾ
ಋ॒ತವ॑  ಋ॒ತುಭ್ಯ॑  ಏ॒ವೈನ॑ಮವ॒ರುದ್ಧ್ಯಾ  ಽಽಧ॑ತ್ತೇ  ॥  4 ॥
(ಅಶೀ॑ಯತ॒  ತತ್ - ತೇನ॒ -ವೇದ॑ - ದ॒ರ್ಭೈಃ
ಪಞ್ಚ॑ವಿಗ್ಂಶತಿಶ್ಚ ) (ಅ . 1)

ಪರಾ॒  ವಾ  ಏ॒ಷ  ಯ॒ಜ್ಞ -ಮ್ಪ॒ಶೂನ್  ವ॑ಪತಿ॒  ಯೋ᳚ -
ಽಗ್ನಿಮು॑ದ್ವಾ॒ಸಯ॑ತೇ॒  ಪಞ್ಚ॑ಕಪಾಲಃ  ಪುರೋ॒ಡಾಶೋ॑
ಭವತಿ॒  ಪಾಙ್ಕ್ತೋ॑  ಯ॒ಜ್ಞಃ  ಪಾಙ್ಕ್ತಾಃ᳚  ಪ॒ಶವೋ॑
ಯ॒ಜ್ಞಮೇ॒ವ  ಪ॒ಶೂನವ॑  ರುನ್ಧೇ  ವೀರ॒ಹಾ  ವಾ  ಏ॒ಷ
ದೇ॒ವಾನಾಂ॒ -ಯೋಁ᳚ -ಽಗ್ನಿಮು॑ದ್ವಾ॒ಸಯ॑ತೇ॒  ನ  ವಾ
ಏ॒ತಸ್ಯ॑  ಬ್ರಾಹ್ಮ॒ಣಾ  ಋ॑ತಾ॒ಯವಃ॑  ಪು॒ರಾ -ಽನ್ನ॑ಮಖ್ಷ -
ನ್ಪ॒ಙ್ಕ್ತ್ಯೋ॑  ಯಾಜ್ಯಾನುವಾ॒ಕ್ಯಾ॑  ಭವನ್ತಿ॒
ಪಾಙ್ಕ್ತೋ॑  ಯ॒ಜ್ಞಃ  ಪಾಙ್ಕ್ತಃ॒  ಪುರು॑ಷೋ  ದೇ॒ವಾನೇ॒ವ
ವೀ॒ರ -ನ್ನಿ॑ರವ॒ದಾಯಾ॒ಗ್ನಿ -ಮ್ಪುನ॒ರಾ  [ಪುನ॒ರಾ ,
ಧ॒ತ್ತೇ॒  ಶ॒ತಾಖ್ಷ॑ರಾ  ಭವನ್ತಿ ] 5

ಧ॑ತ್ತೇ  ಶ॒ತಾಖ್ಷ॑ರಾ  ಭವನ್ತಿ  ಶ॒ತಾಯುಃ॒  ಪುರು॑ಷ -
ಶ್ಶ॒ತೇನ್ದ್ರಿ॑ಯ॒  ಆಯು॑ಷ್ಯೇ॒ವೇನ್ದ್ರಿ॒ಯೇ  ಪ್ರತಿ॑
ತಿಷ್ಠತಿ॒  ಯದ್ವಾ  ಅ॒ಗ್ನಿರಾಹಿ॑ತೋ॒  ನರ್ಧ್ಯತೇ॒
ಜ್ಯಾಯೋ॑  ಭಾಗ॒ಧೇಯ॑ -ನ್ನಿಕಾ॒ಮಯ॑ಮಾನೋ॒
ಯದಾ᳚ಗ್ನೇ॒ಯಗ್ಂ  ಸರ್ವ॒ -ಮ್ಭವ॑ತಿ॒  ಸೈವಾಸ್ಯರ್ಧಿ॒ -
ಸ್ಸಂ -ವಾಁ  ಏ॒ತಸ್ಯ॑  ಗೃ॒ಹೇ  ವಾಕ್  ಸೃ॑ಜ್ಯತೇ॒  ಯೋ᳚ -
ಽಗ್ನಿಮು॑ದ್ವಾ॒ಸಯ॑ತೇ॒  ಸ  ವಾಚ॒ಗ್ಂ॒  ಸಗ್ಂಸೃ॑ಷ್ಟಾಂ॒ -
ಯಁಜ॑ಮಾನ  ಈಶ್ವ॒ರೋ -ಽನು॒  ಪರಾ॑ಭವಿತೋ॒ -ರ್ವಿಭ॑ಕ್ತಯೋ
ಭವನ್ತಿ  ವಾ॒ಚೋ  ವಿಧೃ॑ತ್ಯೈ॒  ಯಜ॑ಮಾನ॒ಸ್ಯಾ -
ಽಪ॑ರಾಭಾವಾಯ॒  [-ಽಪ॑ರಾಭಾವಾಯ , ವಿಭ॑ಕ್ತಿ -ಙ್ಕರೋತಿ॒ ] 6



ವಿಭ॑ಕ್ತಿ -ಙ್ಕರೋತಿ॒  ಬ್ರಹ್ಮೈ॒ವ  ತದ॑ಕರುಪಾ॒ಗ್ಂ॒ಶು
ಯ॑ಜತಿ॒  ಯಥಾ॑  ವಾ॒ಮಂ -ವಁಸು॑  ವಿವಿದಾ॒ನೋ  ಗೂಹ॑ತಿ
ತಾ॒ದೃಗೇ॒ವ  ತದ॒ಗ್ನಿ -ಮ್ಪ್ರತಿ॑  ಸ್ವಿಷ್ಟ॒ಕೃತ॒ -
ನ್ನಿರಾ॑ಹ॒  ಯಥಾ॑  ವಾ॒ಮಂ -ವಁಸು॑  ವಿವಿದಾ॒ನಃ  ಪ್ರ॑ಕಾ॒ಶ -
ಞ್ಜಿಗ॑ಮಿಷತಿ  ತಾ॒ದೃಗೇ॒ವ  ತದ್ವಿಭ॑ಕ್ತಿಮು॒ಕ್ತ್ವಾ
ಪ್ರ॑ಯಾ॒ಜೇನ॒  ವಷ॑ಟ್ಕರೋತ್ಯಾ॒ಯತ॑ನಾದೇ॒ವ  ನೈತಿ॒
ಯಜ॑ಮಾನೋ॒  ವೈ  ಪು॑ರೋ॒ಡಾಶಃ॑  ಪ॒ಶವ॑  ಏ॒ತೇ  ಆಹು॑ತೀ॒
ಯದ॒ಭಿತಃ॑  ಪುರೋ॒ಡಾಶ॑ಮೇ॒ತೇ  ಆಹು॑ತೀ  [ ] 7

ಜು॒ಹೋತಿ॒  ಯಜ॑ಮಾನಮೇ॒ವೋಭ॒ಯತಃ॑  ಪ॒ಶುಭಿಃ॒  ಪರಿ॑
ಗೃಹ್ಣಾತಿ  ಕೃ॒ತಯ॑ಜು॒ -ಸ್ಸಮ್ಭೃ॑ತಸಮ್ಭಾರ॒
ಇತ್ಯಾ॑ಹು॒ರ್ನ  ಸ॒ಮ್ಭೃತ್ಯಾ᳚ -ಸ್ಸಮ್ಭಾ॒ರಾ  ನ  ಯಜುಃ॑
ಕರ್ತ॒ವ್ಯ॑ಮಿತ್ಯಥೋ॒  ಖಲು॑  ಸ॒ಮ್ಭೃತ್ಯಾ॑  ಏ॒ವ
ಸ॑ಮ್ಭಾ॒ರಾಃ  ಕ॑ರ್ತ॒ವ್ಯಂ॑ -ಯಁಜು॑ -ರ್ಯ॒ಜ್ಞಸ್ಯ॒
ಸಮೃ॑ದ್ಧ್ಯೈ  ಪುನರ್ನಿಷ್ಕೃ॒ತೋ  ರಥೋ॒  ದಖ್ಷಿ॑ಣಾ
ಪುನರುಥ್ಸ್ಯೂ॒ತಂ -ವಾಁಸಃ॑  ಪುನರುಥ್ಸೃ॒ಷ್ಟೋ॑ -
ಽನ॒ಡ್ವಾ -ನ್ಪು॑ನರಾ॒ಧೇಯ॑ಸ್ಯ॒  ಸಮೃ॑ದ್ಧ್ಯೈ  ಸ॒ಪ್ತ
ತೇ॑  ಅಗ್ನೇ  ಸ॒ಮಿಧ॑ -ಸ್ಸ॒ಪ್ತ  ಜಿ॒ಹ್ವಾ
ಇತ್ಯ॑ಗ್ನಿಹೋ॒ತ್ರ -ಞ್ಜು॑ಹೋತಿ॒  ಯತ್ರ॑ಯತ್ರೈ॒ವಾಸ್ಯ॒
ನ್ಯ॑ಕ್ತ॒ -ನ್ತತ॑  [ನ್ಯ॑ಕ್ತ॒ -ನ್ತತಃ॑ , ಏ॒ವೈನ॒ಮವ॑
ರುನ್ಧೇ ] 8

ಏ॒ವೈನ॒ಮವ॑  ರುನ್ಧೇ  ವೀರ॒ಹಾ  ವಾ  ಏ॒ಷ  ದೇ॒ವಾನಾಂ॒ -ಯೋಁ᳚ -
ಽಗ್ನಿಮು॑ದ್ವಾ॒ಸಯ॑ತೇ॒  ತಸ್ಯ॒  ವರು॑ಣ
ಏ॒ವರ್ಣ॒ಯಾದಾ᳚ಗ್ನಿವಾರು॒ಣ -ಮೇಕಾ॑ದಶಕಪಾಲ॒ಮನು॒
ನಿರ್ವ॑ಪೇ॒ದ್ಯ -ಞ್ಚೈ॒ವ  ಹನ್ತಿ॒
ಯಶ್ಚಾ᳚ಸ್ಯರ್ಣ॒ಯಾತ್ತೌ  ಭಾ॑ಗ॒ಧೇಯೇ॑ನ  ಪ್ರೀಣಾತಿ॒  ನಾ -
ಽಽರ್ತಿ॒ಮಾರ್ಚ್ಛ॑ತಿ॒  ಯಜ॑ಮಾನಃ  ॥  9 ॥
(ಆ -ಽಪ॑ರಾಭಾವಾಯ -ಪುರೋ॒ಡಾಶ॑ಮೇ॒ತೇ -ಆಹು॑ತೀ॒ -ತತಃ॒  -
ಷಟತ್ರಿಗ್ಂ॑ಶಚ್ಚ ) (ಅ . 2)

ಭೂಮಿ॑ -ರ್ಭೂ॒ಮ್ನಾ  ದ್ಯೌ -ರ್ವ॑ರಿ॒ಣಾ -ಽನ್ತರಿ॑ಖ್ಷ -
ಮ್ಮಹಿ॒ತ್ವಾ  ।  ಉ॒ಪಸ್ಥೇ॑  ತೇ  ದೇವ್ಯದಿತೇ॒
ಽಗ್ನಿಮ॑ನ್ನಾ॒ದಮ॒ನ್ನಾದ್ಯಾ॒ಯಾ -ಽಽದ॑ಧೇ  ॥  ಆ -ಽಯ -ಙ್ಗೌಃ
ಪೃಶ್ಞಿ॑ರಕ್ರಮೀ॒ದಸ॑ನ -ನ್ಮಾ॒ತರ॒ -ಮ್ಪುನಃ॑  ।  ಪಿ॒ತರ॑ -
ಞ್ಚ  ಪ್ರ॒ಯನ್ -ಥ್ಸುವಃ॑  ॥  ತ್ರಿ॒ಗ್ಂ॒ಶದ್ಧಾಮ॒  ವಿ
ರಾ॑ಜತಿ॒  ವಾ -ಕ್ಪ॑ತ॒ಙ್ಗಾಯ॑  ಶಿಶ್ರಿಯೇ  ।  ಪ್ರತ್ಯ॑ಸ್ಯ
ವಹ॒  ದ್ಯುಭಿಃ॑  ॥  ಅ॒ಸ್ಯ
ಪ್ರಾ॒ಣಾದ॑ಪಾನ॒ತ್ಯ॑ನ್ತಶ್ಚ॑ರತಿ  ರೋಚ॒ನಾ  ।  ವ್ಯ॑ಖ್ಯ -
ನ್ಮಹಿ॒ಷ -ಸ್ಸುವಃ॑  ॥  ಯತ್ತ್ವಾ᳚  [ ] 10



ಕ್ರು॒ದ್ಧಃ  ಪ॑ರೋ॒ವಪ॑  ಮ॒ನ್ಯುನಾ॒  ಯದವ॑ರ್ತ್ಯಾ  ।
ಸು॒ಕಲ್ಪ॑ಮಗ್ನೇ॒  ತತ್ತವ॒  ಪುನ॒ಸ್ತ್ವೋದ್ದೀ॑ಪಯಾಮಸಿ
॥ಯತ್ತೇ॑  ಮ॒ನ್ಯುಪ॑ರೋಪ್ತಸ್ಯ  ಪೃಥಿ॒ವೀಮನು॑
ದದ್ಧ್ವ॒ಸೇ  ।  ಆ॒ದಿ॒ತ್ಯಾ  ವಿಶ್ವೇ॒  ತದ್ದೇ॒ವಾ  ವಸ॑ವಶ್ಚ
ಸ॒ಮಾಭ॑ರನ್ನ್  ॥  ಮನೋ॒  ಜ್ಯೋತಿ॑ -ರ್ಜುಷತಾ॒ಮಾಜ್ಯಂ॒ -
ವಿಁಚ್ಛಿ॑ನ್ನಂ -ಯಁ॒ಜ್ಞಗ್ಂ  ಸಮಿ॒ಮ -ನ್ದ॑ಧಾತು  ।
ಬೃಹ॒ಸ್ಪತಿ॑ಸ್ತನುತಾಮಿ॒ಮ -ನ್ನೋ॒  ವಿಶ್ವೇ॑  ದೇ॒ವಾ  ಇ॒ಹ
ಮಾ॑ದಯನ್ತಾಮ್  ॥  ಸ॒ಪ್ತ  ತೇ॑  ಅಗ್ನೇ  ಸ॒ಮಿಧ॑ -ಸ್ಸ॒ಪ್ತ
ಜಿ॒ಹ್ವಾ -ಸ್ಸ॒ಪ್ತ - [ಜಿ॒ಹ್ವಾ -ಸ್ಸ॒ಪ್ತ , ಋಷ॑ಯ -ಸ್ಸ॒ಪ್ತ
ಧಾಮ॑ ] 11

-ರ್ ಷ॑ಯ -ಸ್ಸ॒ಪ್ತ  ಧಾಮ॑  ಪ್ರಿ॒ಯಾಣಿ॑  ।  ಸ॒ಪ್ತ  ಹೋತ್ರಾ᳚ -
ಸ್ಸಪ್ತ॒ಧಾ  ತ್ವಾ॑  ಯಜನ್ತಿ  ಸ॒ಪ್ತ  ಯೋನೀ॒ರಾ  ಪೃ॑ಣಸ್ವಾ
ಘೃ॒ತೇನ॑  ॥  ಪುನ॑ರೂ॒ರ್ಜಾ  ನಿ  ವ॑ರ್ತಸ್ವ॒  ಪುನ॑ರಗ್ನ
ಇ॒ಷಾ -ಽಽಯು॑ಷಾ  ।  ಪುನ॑ರ್ನಃ  ಪಾಹಿ  ವಿ॒ಶ್ವತಃ॑  ॥  ಸ॒ಹ
ರ॒ಯ್ಯಾ  ನಿ  ವ॑ರ್ತ॒ಸ್ವಾಗ್ನೇ॒  ಪಿನ್ವ॑ಸ್ವ॒  ಧಾರ॑ಯಾ  ।
ವಿ॒ಶ್ವಫ್ಸ್ನಿ॑ಯಾ  ವಿ॒ಶ್ವತ॒ಸ್ಪರಿ॑  ॥  ಲೇಕ॒ -ಸ್ಸಲೇ॑ಕ -
ಸ್ಸು॒ಲೇಕ॒ಸ್ತೇ  ನ॑  ಆದಿ॒ತ್ಯಾ  ಆಜ್ಯ॑ -ಞ್ಜುಷಾ॒ಣಾ
ವಿ॑ಯನ್ತು॒  ಕೇತ॒ -ಸ್ಸಕೇ॑ತ -ಸ್ಸು॒ಕೇತ॒ಸ್ತೇ  ನ॑
ಆದಿ॒ತ್ಯಾ  ಆಜ್ಯ॑ -ಞ್ಜುಷಾ॒ಣಾ  ವಿ॑ಯನ್ತು॒
ವಿವ॑ಸ್ವಾ॒ಗ್ಂ॒  ಅದಿ॑ತಿ॒ -ರ್ದೇವ॑ಜೂತಿ॒ಸ್ತೇ  ನ॑
ಆದಿ॒ತ್ಯಾ  ಆಜ್ಯ॑ -ಞ್ಜುಷಾ॒ಣಾ  ವಿ॑ಯನ್ತು  ॥  12 ॥
(ತ್ವಾ॒ -ಜಿ॒ಹ್ವಾ -ಸ್ಸ॒ಪ್ತ -ಸು॒ಕೇತ॒ಸ್ತೇ  ನ॒ -
ಸ್ತ್ರಯೋ॑ದಶ  ಚ  ) (ಅ . 3)

ಭೂಮಿ॑ -ರ್ಭೂ॒ಮ್ನಾ  ದ್ಯೌ -ರ್ವ॑ರಿ॒ಣೇತ್ಯಾ॑ಹಾ॒ -
ಽಽಶಿಷೈ॒ವೈನ॒ಮಾ  ಧ॑ತ್ತೇ  ಸ॒ರ್ಪಾ  ವೈ  ಜೀರ್ಯ॑ನ್ತೋ
ಽಮನ್ಯನ್ತ॒  ಸ  ಏ॒ತ -ಙ್ಕ॑ಸ॒ರ್ಣೀರಃ॑  ಕಾದ್ರವೇ॒ಯೋ
ಮನ್ತ್ರ॑ಮಪಶ್ಯ॒ -ತ್ತತೋ॒  ವೈ  ತೇ
ಜೀ॒ರ್ಣಾಸ್ತ॒ನೂರಪಾ᳚ಘ್ನತ  ಸರ್ಪರಾ॒ಜ್ಞಿಯಾ॑  ಋ॒ಗ್ಭಿ -
ರ್ಗಾರ್ ಹ॑ಪತ್ಯ॒ಮಾ  ದ॑ಧಾತಿ  ಪುನರ್ನ॒ವಮೇ॒ವೈನ॑ಮ॒ಜರ॑ -
ಙ್ಕೃ॒ತ್ವಾ  ಽಽಧ॒ತ್ತೇ -ಽಥೋ॑  ಪೂ॒ತಮೇ॒ವ
ಪೃ॑ಥಿ॒ವೀಮ॒ನ್ನಾದ್ಯ॒ -ನ್ನೋಪಾ॑ -ಽನಮ॒ಥ್ಸೈತ - [ನೋಪಾ॑ -
ಽನಮ॒ಥ್ಸೈತಮ್ , ಮನ್ತ್ರ॑ಮಪಶ್ಯ॒ -ತ್ತತೋ॒  ವೈ ] 13

-ಮ್ಮನ್ತ್ರ॑ಮಪಶ್ಯ॒ -ತ್ತತೋ॒  ವೈ  ತಾಮ॒ನ್ನಾದ್ಯ॒ -
ಮುಪಾ॑ನಮ॒ದ್ಯಥ್  -ಸ॑ರ್ಪರಾ॒ಜ್ಞಿಯಾ॑  ಋ॒ಗ್ಭಿ -ರ್ಗಾರ್ 
ಹ॑ಪತ್ಯ -ಮಾ॒ದಧಾ᳚ತ್ಯ॒ನ್ನಾದ್ಯ॒ಸ್ಯಾವ॑ರುದ್ಧ್ಯಾ॒
ಅಥೋ॑  ಅ॒ಸ್ಯಾಮೇ॒ವೈನ॒ -ಮ್ಪ್ರತಿ॑ಷ್ಠಿತ॒ಮಾ  ಧ॑ತ್ತೇ॒
ಯತ್ತ್ವಾ᳚  ಕ್ರು॒ದ್ಧಃ  ಪ॑ರೋ॒ವಪೇತ್ಯಾ॒ಹಾಪ॑ಹ್ನುತ
ಏ॒ವಾಸ್ಮೈ॒  ತ -ತ್ಪುನ॒ಸ್ತ್ವೋದ್ದೀ॑ಪಯಾಮ॒ಸೀತ್ಯಾ॑ಹ॒



ಸಮಿ॑ನ್ಧ  ಏ॒ವೈನಂ॒ -ಯಁತ್ತೇ॑
ಮ॒ನ್ಯುಪ॑ರೋಪ್ತ॒ಸ್ಯೇತ್ಯಾ॑ಹ  ದೇ॒ವತಾ॑ಭಿರೇ॒ವೈ - [
ದೇ॒ವತಾ॑ಭಿರೇ॒ವ , ಏ॒ನ॒ಗ್ಂ॒  ಸ -ಮ್ಭ॑ರತಿ॒  ವಿ  ವಾ ] 14

-ನ॒ಗ್ಂ॒  ಸ -ಮ್ಭ॑ರತಿ॒  ವಿ  ವಾ  ಏ॒ತಸ್ಯ॑
ಯ॒ಜ್ಞಶ್ಛಿ॑ದ್ಯತೇ॒  ಯೋ᳚ -ಽಗ್ನಿಮು॑ದ್ವಾ॒ಸಯ॑ತೇ॒
ಬೃಹ॒ಸ್ಪತಿ॑ವತ್ಯ॒ರ್ಚೋಪ॑  ತಿಷ್ಠತೇ॒  ಬ್ರಹ್ಮ॒  ವೈ
ದೇ॒ವಾನಾ॒ -ಮ್ಬೃಹ॒ಸ್ಪತಿ॒ -ರ್ಬ್ರಹ್ಮ॑ಣೈ॒ವ  ಯ॒ಜ್ಞಗ್ಂ
ಸ -ನ್ದ॑ಧಾತಿ॒  ವಿಚ್ಛಿ॑ನ್ನಂ -ಯಁ॒ಜ್ಞಗ್ಂ  ಸಮಿ॒ಮ -
ನ್ದ॑ಧಾ॒ತ್ವಿತ್ಯಾ॑ಹ॒  ಸನ್ತ॑ತ್ಯೈ॒  ವಿಶ್ವೇ॑  ದೇ॒ವಾ
ಇ॒ಹ  ಮಾ॑ದಯನ್ತಾ॒ಮಿತ್ಯಾ॑ಹ  ಸ॒ನ್ತತ್ಯೈ॒ವ  ಯ॒ಜ್ಞ -
ನ್ದೇ॒ವೇಭ್ಯೋ -ಽನು॑  ದಿಶತಿ  ಸ॒ಪ್ತ  ತೇ॑  ಅಗ್ನೇ  ಸ॒ಮಿಧ॑ -
ಸ್ಸ॒ಪ್ತ  ಜಿ॒ಹ್ವಾ  [ಜಿ॒ಹ್ವಾಃ , ಇತ್ಯಾ॑ಹ ] 15

ಇತ್ಯಾ॑ಹ  ಸ॒ಪ್ತಸ॑ಪ್ತ॒  ವೈ  ಸ॑ಪ್ತ॒ಧಾ -ಽಗ್ನೇಃ
ಪ್ರಿ॒ಯಾಸ್ತ॒ನುವ॒ಸ್ತಾ  ಏ॒ವಾವ॑  ರುನ್ಧೇ॒
ಪುನ॑ರೂ॒ರ್ಜಾ  ಸ॒ಹ  ರ॒ಯ್ಯೇತ್ಯ॒ಭಿತಃ॑
ಪುರೋ॒ಡಾಶ॒ಮಾಹು॑ತೀ  ಜುಹೋತಿ॒  ಯಜ॑ಮಾನಮೇ॒ವೋರ್ಜಾ  ಚ॑
ರ॒ಯ್ಯಾ  ಚೋ॑ಭ॒ಯತಃ॒  ಪರಿ॑  ಗೃಹ್ಣಾತ್ಯಾದಿ॒ತ್ಯಾ  ವಾ
ಅ॒ಸ್ಮಾಲ್ಲೋ॒ಕಾದ॒ಮುಂ -ಲೋಁ॒ಕಮಾ॑ಯ॒ -ನ್ತೇ॑ -ಽಮುಷ್ಮಿ॑ -
ಲ್ಲೋಁ॒ಕೇ  ವ್ಯ॑ತೃಷ್ಯ॒ -ನ್ತ  ಇ॒ಮಂ -ಲೋಁ॒ಕ -
ಮ್ಪುನ॑ರಭ್ಯ॒ವೇತ್ಯಾ॒  ಽಗ್ನಿಮಾ॒ಧಾಯೈ॒ -ತಾನ್ .
ಹೋಮಾ॑ನಜುಹವು॒ಸ್ತ  ಆ᳚ರ್ಧ್ನುವ॒ -ನ್ತೇ  ಸು॑ವ॒ರ್ಗಂ -
ಲೋಁ॒ಕಮಾ॑ಯ॒ನ್॒ . ಯಃ  ಪ॑ರಾ॒ಚೀನ॑ -
ಮ್ಪುನರಾ॒ಧೇಯಾ॑ದ॒ಗ್ನಿಮಾ॒ದಧೀ॑ತ॒  ಸ  ಏ॒ತಾನ್ .
ಹೋಮಾ᳚ನ್  ಜುಹುಯಾ॒ದ್ಯಾಮೇ॒ವಾ -ಽಽದಿ॒ತ್ಯಾ
ಋದ್ಧಿ॒ಮಾರ್ಧ್ನು॑ವ॒ -ನ್ತಾಮೇ॒ವರ್ಧ್ನೋ॑ತಿ  ॥  16 ॥
(ಸೈತಂ -ದೇ॒ವತಾ॑ಭಿರೇ॒ವ -ಜಿ॒ಹ್ವಾ -ಏ॒ತಾನ್ -
ಪಞ್ಚ॑ವಿಗ್ಂಶತಿಶ್ಚ  ) (ಅ . 4)

ಉ॒ಪ॒ಪ್ರ॒ಯನ್ತೋ॑  ಅದ್ಧ್ವ॒ರ -ಮ್ಮನ್ತ್ರಂ॑ -
ವೋಁಚೇಮಾ॒ಗ್ನಯೇ᳚  ।  ಆ॒ರೇ  ಅ॒ಸ್ಮೇ  ಚ॑  ಶೃಣ್ವ॒ತೇ  ॥
ಅ॒ಸ್ಯ  ಪ್ರ॒ತ್ನಾಮನು॒  ದ್ಯುತಗ್ಂ॑  ಶು॒ಕ್ರ -
ನ್ದು॑ದುಹ್ರೇ॒  ಅಹ್ರ॑ಯಃ  ।  ಪಯ॑ -ಸ್ಸಹಸ್ರ॒ಸಾಮೃಷಿ᳚ಮ್  ॥
ಅ॒ಗ್ನಿ -ರ್ಮೂ॒ರ್ಧಾ  ದಿ॒ವಃ  ಕ॒ಕುತ್ಪತಿಃ॑  ಪೃಥಿ॒ವ್ಯಾ
ಅ॒ಯಮ್  ।  ಅ॒ಪಾಗ್ಂ  ರೇತಾಗ್ಂ॑ಸಿ  ಜಿನ್ವತಿ  ॥  ಅ॒ಯಮಿ॒ಹ
ಪ್ರ॑ಥ॒ಮೋ  ಧಾ॑ಯಿ  ಧಾ॒ತೃಭಿ॒ರ್॒  ಹೋತಾ॒  ಯಜಿ॑ಷ್ಠೋ
ಅಧ್ವ॒ರೇಷ್ವೀಡ್ಯಃ॑  ॥  ಯಮಪ್ನ॑ವಾನೋ॒  ಭೃಗ॑ವೋ
ವಿರುರು॒ಚುರ್ವನೇ॑ಷು  ಚಿ॒ತ್ರಂ -ವಿಁ॒ಭುವಂ॑ -
ವಿಁ॒ಶೇವಿ॑ಶೇ  ॥  ಉ॒ಭಾ  ವಾ॑ಮಿನ್ದ್ರಾಗ್ನೀ
ಆಹು॒ವದ್ಧ್ಯಾ॑  [ಆಹು॒ವದ್ಧ್ಯೈ᳚ , ಉ॒ಭಾ ] 17



ಉ॒ಭಾ  ರಾಧ॑ಸ -ಸ್ಸ॒ಹ  ಮಾ॑ದ॒ಯದ್ಧ್ಯೈ᳚  ।  ಉ॒ಭಾ
ದಾ॒ತಾರಾ॑ವಿ॒ಷಾಗ್ಂ  ರ॑ಯೀ॒ಣಾಮು॒ಭಾ  ವಾಜ॑ಸ್ಯ
ಸಾ॒ತಯೇ॑  ಹುವೇ  ವಾಮ್  ॥  ಅ॒ಯ -ನ್ತೇ॒  ಯೋನಿ॑ರ್ -ಋ॒ತ್ವಿಯೋ॒
ಯತೋ॑  ಜಾ॒ತೋ  ಅರೋ॑ಚಥಾಃ  ।  ತ -ಞ್ಜಾ॒ನನ್ನ॑ಗ್ನ॒  ಆ
ರೋ॒ಹಾಥಾ॑  ನೋ  ವರ್ಧಯಾ  ರ॒ಯಿಮ್  ॥  ಅಗ್ನ॒  ಆಯೂಗ್ಂ॑ಷಿ
ಪವಸ॒  ಆ  ಸು॒ವೋರ್ಜ॒ಮಿಷ॑ -ಞ್ಚ  ನಃ  ।  ಆ॒ರೇ  ಬಾ॑ಧಸ್ವ
ದು॒ಚ್ಛುನಾ᳚ಮ್  ॥  ಅಗ್ನೇ॒  ಪವ॑ಸ್ವ॒  ಸ್ವಪಾ॑  ಅ॒ಸ್ಮೇ
ವರ್ಚ॑ -ಸ್ಸು॒ವೀರ್ಯ᳚ಮ್  ।  ದಧ॒ತ್ಪೋಷಗ್ಂ॑  ರ॒ಯಿ - [
ರ॒ಯಿಮ್ , ಮ್ಮಯಿ॑  । ] 18

-ಮ್ಮಯಿ॑  ॥  ಅಗ್ನೇ॑  ಪಾವಕ  ರೋ॒ಚಿಷಾ॑  ಮ॒ನ್ದ್ರಯಾ॑  ದೇವ
ಜಿ॒ಹ್ವಯಾ᳚  ।  ಆ  ದೇ॒ವಾನ್ . ವ॑ಖ್ಷಿ॒  ಯಖ್ಷಿ॑  ಚ  ॥  ಸ  ನಃ॑
ಪಾವಕ  ದೀದಿ॒ವೋ -ಽಗ್ನೇ॑  ದೇ॒ವಾಗ್ಂ  ಇ॒ಹಾ  ಽಽವ॑ಹ  ।  ಉಪ॑
ಯ॒ಜ್ಞಗ್ಂ  ಹ॒ವಿಶ್ಚ॑  ನಃ  ॥  ಅ॒ಗ್ನಿ -ಶ್ಶುಚಿ॑ವ್ರತತಮ॒ -
ಶ್ಶುಚಿ॒ -ರ್ವಿಪ್ರ॒ -ಶ್ಶುಚಿಃ॑  ಕ॒ವಿಃ  ।  ಶುಚೀ॑  ರೋಚತ॒
ಆಹು॑ತಃ  ॥  ಉದ॑ಗ್ನೇ॒  ಶುಚ॑ಯ॒ಸ್ತವ॑  ಶು॒ಕ್ರಾ
ಭ್ರಾಜ॑ನ್ತ  ಈರತೇ  ।  ತವ॒  ಜ್ಯೋತೀಗ್॑ಷ್ಯ॒ರ್ಚಯಃ॑  ॥
ಆ॒ಯು॒ರ್ದಾ  ಅ॑ಗ್ನೇ॒ -ಽಸ್ಯಾಯು॑ರ್ಮೇ  [ಅ॑ಗ್ನೇ॒ -
ಽಸ್ಯಾಯು॑ರ್ಮೇ , ದೇ॒ಹಿ॒  ವ॒ರ್ಚೋ॒ದಾ ] 19

ದೇಹಿ  ವರ್ಚೋ॒ದಾ  ಅ॑ಗ್ನೇ -ಽಸಿ॒  ವರ್ಚೋ॑  ಮೇ  ದೇಹಿ  ತನೂ॒ಪಾ
ಅ॑ಗ್ನೇ -ಽಸಿ  ತ॒ನುವ॑ -ಮ್ಮೇ  ಪಾ॒ಹ್ಯಗ್ನೇ॒  ಯನ್ಮೇ॑
ತ॒ನುವಾ॑  ಊ॒ನ -ನ್ತನ್ಮ॒  ಆ  ಪೃ॑ಣ॒  ಚಿತ್ರಾ॑ವಸೋ
ಸ್ವ॒ಸ್ತಿ  ತೇ॑  ಪಾ॒ರಮ॑ಶೀ॒ಯೇನ್ಧಾ॑ನಾಸ್ತ್ವಾ  ಶ॒ತಗ್ಂ
ಹಿಮಾ᳚  ದ್ಯು॒ಮನ್ತ॒ -ಸ್ಸಮಿ॑ಧೀಮಹಿ॒  ವಯ॑ಸ್ವನ್ತೋ
ವಯ॒ಸ್ಕೃತಂ॒ -ಯಁಶ॑ಸ್ವನ್ತೋ  ಯಶ॒ಸ್ಕೃತಗ್ಂ॑
ಸು॒ವೀರಾ॑ಸೋ॒  ಅದಾ᳚ಭ್ಯಮ್  ।  ಅಗ್ನೇ॑  ಸಪತ್ನ॒ದಮ್ಭ॑ನಂ॒ -
ವಁರ್ ಷಿ॑ಷ್ಠೇ॒  ಅಧಿ॒  ನಾಕೇ᳚  ॥  ಸ -ನ್ತ್ವಮ॑ಗ್ನೇ॒
ಸೂರ್ಯ॑ಸ್ಯ॒  ವರ್ಚ॑ಸಾ  ಽಗಥಾ॒ -ಸ್ಸಮೃಷೀ॑ಣಾಗ್ 
ಸ್ತು॒ತೇನ॒  ಸ -ಮ್ಪ್ರಿ॒ಯೇಣ॒  ಧಾಮ್ನಾ᳚  ।  ತ್ವಮ॑ಗ್ನೇ॒
ಸೂರ್ಯ॑ವರ್ಚಾ  ಅಸಿ॒  ಸ -ಮ್ಮಾಮಾಯು॑ಷಾ॒  ವರ್ಚ॑ಸಾ
ಪ್ರ॒ಜಯಾ॑  ಸೃಜ  ॥  20 ॥
(ಆ॒ಹು॒ವದ್ಧ್ಯೈ॒ -ಪೋಷಗ್ಂ॑  ರ॒ಯಿಂ -ಮೇ॒ -ವರ್ಚ॑ಸಾ -
ಸ॒ಪ್ತದ॑ಶ  ಚ  ) (ಅ . 5)

ಸ -ಮ್ಪ॑ಶ್ಯಾಮಿ  ಪ್ರ॒ಜಾ  ಅ॒ಹ -ಮಿಡ॑ಪ್ರಜಸೋ  ಮಾನ॒ವೀಃ  ।
ಸರ್ವಾ॑  ಭವನ್ತು  ನೋ  ಗೃ॒ಹೇ  ।  ಅಮ್ಭ॒ -ಸ್ಸ್ಥಾಮ್ಭೋ॑  ವೋ
ಭಖ್ಷೀಯ॒  ಮಹ॑ -ಸ್ಸ್ಥ॒  ಮಹೋ॑  ವೋ  ಭಖ್ಷೀಯ॒  ಸಹ॑ -ಸ್ಸ್ಥ॒
ಸಹೋ॑  ವೋ  ಭಖ್ಷೀ॒ಯೋರ್ಜ॒ -ಸ್ಸ್ಥೋರ್ಜಂ॑ -ವೋಁ  ಭಖ್ಷೀಯ॒
ರೇವ॑ತೀ॒  ರಮ॑ದ್ಧ್ವ -ಮ॒ಸ್ಮಿ -ಲ್ಲೋಁ॒ಕೇ᳚ -ಽಸ್ಮಿ -
ನ್ಗೋ॒ಷ್ಠೇ᳚ -ಽಸ್ಮಿನ್  ಖ್ಷಯೇ॒ -ಽಸ್ಮಿನ್  ಯೋನಾ॑ವಿ॒ಹೈವ



ಸ್ತೇ॒ತೋ  ಮಾ -ಽಪ॑  ಗಾತ  ಬ॒ಹ್ವೀರ್ಮೇ॑  ಭೂಯಾಸ್ತ  [ಭೂಯಾಸ್ತ ,
ಸ॒ಗ್ಂ॒ಹಿ॒ತಾ -ಽಸಿ॑ ] 21

ಸಗ್ಂಹಿ॒ತಾ -ಽಸಿ॑  ವಿಶ್ವರೂ॒ಪೀರಾ  ಮೋ॒ರ್ಜಾ  ವಿ॒ಶಾ
ಽಽಗೌ॑ಪ॒ತ್ಯೇನಾ  ಽಽರಾ॒ಯಸ್ಪೋಷೇ॑ಣ  ಸಹಸ್ರಪೋ॒ಷಂ -ವಁಃ॑
ಪುಷ್ಯಾಸ॒ -ಮ್ಮಯಿ॑  ವೋ॒  ರಾಯ॑ -ಶ್ಶ್ರಯನ್ತಾಮ್  ॥  ಉಪ॑
ತ್ವಾ -ಽಗ್ನೇ  ದಿ॒ವೇದಿ॑ವೇ॒  ದೋಷಾ॑ವಸ್ತರ್ಧಿ॒ಯಾ  ವ॒ಯಮ್
।  ನಮೋ॒  ಭರ॑ನ್ತ॒  ಏಮ॑ಸಿ  ॥  ರಾಜ॑ನ್ತಮದ್ಧ್ವ॒ರಾಣಾ᳚ -
ಙ್ಗೋ॒ಪಾಮೃ॒ತಸ್ಯ॒  ದೀದಿ॑ವಿಮ್  ।  ವರ್ಧ॑ಮಾನ॒ಗ್ಗ್॒
ಸ್ವೇ  ದಮೇ᳚  ॥  ಸ  ನಃ॑  ಪಿ॒ತೇವ॑  ಸೂ॒ನವೇ -ಽಗ್ನೇ॑  ಸೂಪಾಯ॒ನೋ
ಭ॑ವ  ।  ಸಚ॑ಸ್ವಾ  ನ -ಸ್ಸ್ವ॒ಸ್ತಯೇ᳚  ॥  ಅಗ್ನೇ॒  [ಅಗ್ನೇ᳚ ,
ತ್ವ -ನ್ನೋ॒  ಅನ್ತ॑ಮಃ  । ] 22

ತ್ವ -ನ್ನೋ॒  ಅನ್ತ॑ಮಃ  ।  ಉ॒ತ  ತ್ರಾ॒ತಾ  ಶಿ॒ವೋ  ಭ॑ವ
ವರೂ॒ತ್ಥ್ಯಃ॑  ॥  ತ -ನ್ತ್ವಾ॑  ಶೋಚಿಷ್ಠ  ದೀದಿವಃ  ।
ಸು॒ಮ್ನಾಯ॑  ನೂ॒ನಮೀ॑ಮಹೇ॒  ಸಖಿ॑ಭ್ಯಃ  ॥  ವಸು॑ರ॒ಗ್ನಿ -
ರ್ವಸು॑ಶ್ರವಾಃ  ।  ಅಚ್ಛಾ॑  ನಖ್ಷಿ  ದ್ಯು॒ಮತ್ತ॑ಮೋ  ರ॒ಯಿ -
ನ್ದಾಃ᳚  ॥  ಊ॒ರ್ಜಾ  ವಃ॑  ಪಶ್ಯಾಮ್ಯೂ॒ರ್ಜಾ  ಮಾ॑  ಪಶ್ಯತ
ರಾ॒ಯಸ್ಪೋಷೇ॑ಣ  ವಃ  ಪಶ್ಯಾಮಿ  ರಾ॒ಯಸ್ಪೋಷೇ॑ಣ  ಮಾ
ಪಶ್ಯ॒ತೇಡಾ᳚ -ಸ್ಸ್ಥ  ಮಧು॒ಕೃತ॑ -ಸ್ಸ್ಯೋ॒ನಾ  ಮಾ
ಽಽವಿ॑ಶ॒ತೇರಾ॒  ಮದಃ॑  ।  ಸ॒ಹ॒ಸ್ರ॒ಪೋ॒ಷಂ -ವಁಃ॑
ಪುಷ್ಯಾಸ॒ - [ಪುಷ್ಯಾಸ॒ಮ್ , ಮಯಿ॑ ] 23

ಮ್ಮಯಿ॑  ವೋ॒  ರಾಯ॑ -ಶ್ಶ್ರಯನ್ತಾಮ್  ॥  ತಥ್ಸ॑ವಿ॒ತು -
ರ್ವರೇ᳚ಣ್ಯ॒ -ಮ್ಭರ್ಗೋ॑  ದೇ॒ವಸ್ಯ॑  ಧೀಮಹಿ  ।  ಧಿಯೋ॒
ಯೋನಃ॑  ಪ್ರಚೋ॒ದಯಾ᳚ತ್  ॥  ಸೋ॒ಮಾನ॒ಗ್ಗ್॒  ಸ್ವರ॑ಣ -
ಙ್ಕೃಣು॒ಹಿ  ಬ್ರ॑ಹ್ಮಣಸ್ಪತೇ  ।  ಕ॒ಖ್ಷೀವ॑ನ್ತಂ॒ -ಯಁ
ಔ॑ಶಿ॒ಜಮ್  ॥  ಕ॒ದಾ  ಚ॒ನ  ಸ್ತ॒ರೀರ॑ಸಿ॒  ನೇನ್ದ್ರ॑  ಸಶ್ಚಸಿ
ದಾ॒ಶುಷೇ᳚  ॥  ಉಪೋ॒ಪೇನ್ನು  ಮ॑ಘವ॒ -ನ್ಭುಯ॒  ಇನ್ನು  ತೇ॒
ದಾನ॑ -ನ್ದೇ॒ವಸ್ಯ॑  ಪೃಚ್ಯತೇ  ॥  ಪರಿ॑  ತ್ವಾ -ಽಗ್ನೇ॒
ಪುರಂ॑ -ವಁ॒ಯಂ -ವಿಁಪ್ರಗ್ಂ॑  ಸಹಸ್ಯ  ಧೀಮಹಿ  ॥
ಧೃ॒ಷದ್ವ॑ರ್ಣ -ನ್ದಿ॒ವೇದಿ॑ವೇ  ಭೇ॒ತ್ತಾರ॑ -
ಮ್ಭಙ್ಗು॒ರಾವ॑ತಃ  ॥  ಅಗ್ನೇ॑  ಗೃಹಪತೇ  ಸುಗೃಹಪ॒ತಿರ॒ಹ -
ನ್ತ್ವಯಾ॑  ಗೃ॒ಹಪ॑ತಿನಾ  ಭೂಯಾಸಗ್ಂ  ಸುಗೃಹಪ॒ತಿರ್ಮಯಾ॒
ತ್ವ -ಙ್ಗೃ॒ಹಪ॑ತಿನಾ  ಭೂಯಾ -ಶ್ಶ॒ತಗ್ಂ
ಹಿಮಾ॒ಸ್ತಾಮಾ॒ಶಿಷ॒ಮಾ  ಶಾ॑ಸೇ॒  ತನ್ತ॑ವೇ॒
ಜ್ಯೋತಿ॑ಷ್ಮತೀ॒ -ನ್ತಾಮಾ॒ಶಿಷ॒ಮಾ  ಶಾ॑ಸೇ॒ -ಽಮುಷ್ಮೈ॒
ಜ್ಯೋತಿ॑ಷ್ಮತೀಮ್  ॥  24 ॥
(ಭೂ॒ಯಾ॒ಸ್ತ॒ -ಸ್ವ॒ಸ್ತಯೇ -ಽಗ್ನೇ॑ -ಪುಷ್ಯಾಸಂ -
ಧೃ॒ಷದ್ವ॑ರ್ಣ॒ -ಮೇಕಾ॒ನ್ನತ್ರಿ॒ಗ್ಂ॒ಶಚ್ಚ॑  ) (ಅ . 6)



ಅಯ॑ಜ್ಞೋ॒  ವಾ  ಏ॒ಷ  ಯೋ॑ -ಽಸಾ॒ಮೋಪ॑ಪ್ರ॒ಯನ್ತೋ॑
ಅದ್ಧ್ವ॒ರಮಿತ್ಯಾ॑ಹ॒  ಸ್ತೋಮ॑ಮೇ॒ವಾಸ್ಮೈ॑
ಯುನ॒ಕ್ತ್ಯುಪೇತ್ಯಾ॑ಹ  ಪ್ರ॒ಜಾ  ವೈ  ಪ॒ಶವ॒  ಉಪೇ॒ಮಂ -
ಲೋಁ॒ಕ -ಮ್ಪ್ರ॒ಜಾಮೇ॒ವ  ಪ॒ಶೂನಿ॒ಮಂ -
ಲೋಁ॒ಕಮುಪೈ᳚ತ್ಯ॒ಸ್ಯ  ಪ್ರ॒ತ್ನಾಮನು॒
ದ್ಯುತ॒ಮಿತ್ಯಾ॑ಹ  ಸುವ॒ರ್ಗೋ  ವೈ  ಲೋ॒ಕಃ  ಪ್ರ॒ತ್ನ -
ಸ್ಸು॑ವ॒ರ್ಗಮೇ॒ವ  ಲೋ॒ಕಗ್ಂ  ಸ॒ಮಾರೋ॑ಹತ್ಯ॒ಗ್ನಿ -
ರ್ಮೂ॒ರ್ಧಾ  ದಿ॒ವಃ  ಕ॒ಕುದಿತ್ಯಾ॑ಹ  ಮೂ॒ರ್ಧಾನ॑ - [
ಮೂ॒ರ್ಧಾನ᳚ಮ್ , ಏ॒ವೈನಗ್ಂ॑ ] 25

ಮೇ॒ವೈನಗ್ಂ॑  ಸಮಾ॒ನಾನಾ᳚ -ಙ್ಕರೋ॒ತ್ಯಥೋ॑
ದೇವಲೋ॒ಕಾದೇ॒ವ  ಮ॑ನುಷ್ಯಲೋ॒ಕೇ  ಪ್ರತಿ॑
ತಿಷ್ಠತ್ಯ॒ಯಮಿ॒ಹ  ಪ್ರ॑ಥ॒ಮೋ  ಧಾ॑ಯಿ
ಧಾ॒ತೃಭಿ॒ರಿತ್ಯಾ॑ಹ॒  ಮುಖ್ಯ॑ಮೇ॒ವೈನ॑ -ಙ್ಕರೋತ್ಯು॒ಭಾ
ವಾ॑ಮಿನ್ದ್ರಾಗ್ನೀ  ಆಹು॒ವದ್ಧ್ಯಾ॒  ಇತ್ಯಾ॒ಹೌಜೋ॒
ಬಲ॑ಮೇ॒ವಾವ॑  ರುನ್ಧೇ॒  ಽಯ -ನ್ತೇ॒  ಯೋನಿ॑ರ್ -ಋ॒ತ್ವಿಯ॒
ಇತ್ಯಾ॑ಹ  ಪ॒ಶವೋ॒  ವೈ  ರ॒ಯಿಃ  ಪ॒ಶೂನೇ॒ವಾವ॑  ರುನ್ಧೇ
ಷ॒ಡ್ಭಿರುಪ॑  ತಿಷ್ಠತೇ॒  ಷಡ್ವಾ  [ಷಡ್ವೈ , ಋ॒ತವ॑
ಋ॒ತುಷ್ವೇ॒ವ ] 26

ಋ॒ತವ॑  ಋ॒ತುಷ್ವೇ॒ವ  ಪ್ರತಿ॑  ತಿಷ್ಠತಿ
ಷ॒ಡ್ಭಿರುತ್ತ॑ರಾಭಿ॒ರುಪ॑  ತಿಷ್ಠತೇ॒  ದ್ವಾದ॑ಶ॒  ಸ -
ಮ್ಪ॑ದ್ಯನ್ತೇ॒  ದ್ವಾದ॑ಶ॒  ಮಾಸಾ᳚ -ಸ್ಸಂ ವಁಥ್ಸ॒ರ -ಸ್ಸಂ॑ 
ವಁಥ್ಸ॒ರ  ಏ॒ವ  ಪ್ರತಿ॑  ತಿಷ್ಠತಿ॒  ಯಥಾ॒  ವೈ  ಪುರು॒ಷೋ -
ಽಶ್ವೋ॒  ಗೌ -ರ್ಜೀರ್ಯ॑ತ್ಯೇ॒ವ -ಮ॒ಗ್ನಿರಾಹಿ॑ತೋ
ಜೀರ್ಯತಿ  ಸಂ ವಁಥ್ಸ॒ರಸ್ಯ॑
ಪ॒ರಸ್ತಾ॑ದಾಗ್ನಿಪಾವಮಾ॒ನೀಭಿ॒ -ರುಪ॑  ತಿಷ್ಠತೇ
ಪುನರ್ನ॒ವ -ಮೇ॒ವೈನ॑ -ಮ॒ಜರ॑ -ಙ್ಕರೋ॒ತ್ಯಥೋ॑
ಪು॒ನಾತ್ಯೇ॒ವೋಪ॑  ತಿಷ್ಠತೇ॒  ಯೋಗ॑  ಏ॒ವಾಸ್ಯೈ॒ಷ  ಉಪ॑
ತಿಷ್ಠತೇ॒  [ಉಪ॑  ತಿಷ್ಠತೇ , ದಮ॑  ಏ॒ವಾಸ್ಯೈ॒ಷ ] 27

ದಮ॑  ಏ॒ವಾಸ್ಯೈ॒ಷ  ಉಪ॑  ತಿಷ್ಠತೇ  ಯಾಚಂಐವಾಸ್ಯೈ॒ಷೋಪ॑
ತಿಷ್ಠತೇ॒  ಯಥಾ॒  ಪಾಪೀ॑ಯಾ॒ಞ್ಛ್ರೇಯ॑ಸ  ಆ॒ಹೃತ್ಯ॑
ನಮ॒ಸ್ಯತಿ॑  ತಾ॒ದೃಗೇ॒ವ  ತದಾ॑ಯು॒ರ್ದಾ  ಅ॑ಗ್ನೇ॒ -
ಽಸ್ಯಾಯು॑ರ್ಮೇ  ದೇ॒ಹೀತ್ಯಾ॑ಹಾ -ಽಽಯು॒ರ್ದಾ  ಹ್ಯೇ॑ಷ
ವ॑ರ್ಚೋ॒ದಾ  ಅ॑ಗ್ನೇ -ಽಸಿ॒  ವರ್ಚೋ॑  ಮೇ  ದೇ॒ಹೀತ್ಯಾ॑ಹ
ವರ್ಚೋ॒ದಾ  ಹ್ಯೇ॑ಷ  ತ॑ನೂ॒ಪಾ  ಅ॑ಗ್ನೇ -ಽಸಿ  ತ॒ನುವ॑ -ಮ್ಮೇ
ಪಾ॒ಹೀತ್ಯಾ॑ಹ  [ಪಾ॒ಹೀತ್ಯಾ॑ಹ , ತ॒ನೂ॒ಪಾ ] 28

ತನೂ॒ಪಾ  ಹ್ಯೇ॑ಷೋ -ಽಗ್ನೇ॒  ಯನ್ಮೇ॑  ತ॒ನುವಾ॑  ಊ॒ನ -
ನ್ತನ್ಮ॒  ಆ  ಪೃ॒ಣೇತ್ಯಾ॑ಹ॒  ಯನ್ಮೇ᳚  ಪ್ರ॒ಜಾಯೈ॑



ಪಶೂ॒ನಾಮೂ॒ನ -ನ್ತನ್ಮ॒  ಆ  ಪೂ॑ರ॒ಯೇತಿ॒  ವಾವೈತದಾ॑ಹ॒
ಚಿತ್ರಾ॑ವಸೋ  ಸ್ವ॒ಸ್ತಿ  ತೇ॑  ಪಾ॒ರಮ॑ಶೀ॒ಯೇತ್ಯಾ॑ಹ॒
ರಾತ್ರಿ॒ -ರ್ವೈ  ಚಿ॒ತ್ರಾವ॑ಸು॒ರವ್ಯು॑ಷ್ಟ್ಯೈ॒  ವಾ
ಏ॒ತಸ್ಯೈ॑  ಪು॒ರಾ  ಬ್ರಾ᳚ಹ್ಮ॒ಣಾ  ಅ॑ಭೈಷು॒ -
ರ್ವ್ಯು॑ಷ್ಟಿಮೇ॒ವಾವ॑  ರುನ್ಧ॒  ಇನ್ಧಾ॑ನಾಸ್ತ್ವಾ
ಶ॒ತಗ್ಂ  [ಶ॒ತಮ್ , ಹಿಮಾ॒  ಇತ್ಯಾ॑ಹ ] 29

ಹಿಮಾ॒  ಇತ್ಯಾ॑ಹ  ಶ॒ತಾಯುಃ॒  ಪುರು॑ಷ -ಶ್ಶ॒ತೇನ್ದ್ರಿ॑ಯ॒
ಆಯು॑ಷ್ಯೇ॒ವೇನ್ದ್ರಿ॒ಯೇ  ಪ್ರತಿ॑  ತಿಷ್ಠತ್ಯೇ॒ಷಾ  ವೈ
ಸೂ॒ರ್ಮೀ  ಕರ್ಣ॑ಕಾವತ್ಯೇ॒ತಯಾ॑  ಹ  ಸ್ಮ॒  ವೈ  ದೇ॒ವಾ
ಅಸು॑ರಾಣಾಗ್ಂ  ಶತತ॒ರ್॒ಹಾಗ್  ಸ್ತೃಗ್ಂ॑ಹನ್ತಿ॒
ಯದೇ॒ತಯಾ॑  ಸ॒ಮಿಧ॑ಮಾ॒ದಧಾ॑ತಿ॒
ವಜ್ರ॑ಮೇ॒ವೈತಚ್ಛ॑ತ॒ಘ್ನೀಂ -ಯಁಜ॑ಮಾನೋ॒
ಭ್ರಾತೃ॑ವ್ಯಾಯ॒  ಪ್ರ  ಹ॑ರತಿ॒  ಸ್ತೃತ್ಯಾ॒
ಅಛ॑ಮ್ಬಟ್ಕಾರ॒ಗ್ಂ॒  ಸ -ನ್ತ್ವಮ॑ಗ್ನೇ॒  ಸೂರ್ಯ॑ಸ್ಯ॒
ವರ್ಚ॑ಸಾ -ಽಗಥಾ॒  ಇತ್ಯಾ॑ಹೈ॒ತತ್ತ್ವಮಸೀ॒ದಮ॒ಹ -
ಮ್ಭೂ॑ಯಾಸ॒ಮಿತಿ॒  ವಾವೈತದಾ॑ಹ॒  ತ್ವಮ॑ಗ್ನೇ॒
ಸೂರ್ಯ॑ವರ್ಚಾ  ಅ॒ಸೀತ್ಯಾ॑ಹಾ॒ -ಽಽಶಿಷ॑ಮೇ॒ವೈತಾಮಾ
ಶಾ᳚ಸ್ತೇ  ॥  30 ॥
(ಮೂ॒ರ್ಧಾನ॒ಗ್ಂ॒ -ಷಡ್ವಾ -ಏ॒ಷ  ಉಪ॑  ತಿಷ್ಠತೇ -
ಪಾ॒ಹೀತ್ಯಾ॑ಹ -ಶ॒ತ -ಮ॒ಹಗ್ಂ  ಷೋಡ॑ಶ  ಚ ) (ಅ . 7)

ಸ -ಮ್ಪ॑ಶ್ಯಾಮಿ  ಪ್ರ॒ಜಾ  ಅ॒ಹಮಿತ್ಯಾ॑ಹ॒  ಯಾವ॑ನ್ತ  ಏ॒ವ
ಗ್ರಾ॒ಮ್ಯಾಃ  ಪ॒ಶವ॒ಸ್ತಾನೇ॒ವಾವ॑  ರು॒ನ್ಧೇ -ಽಮ್ಭ॒ -
ಸ್ಸ್ಥಾಮ್ಭೋ॑  ವೋ  ಭಖ್ಷೀ॒ಯೇತ್ಯಾ॒ಹಾಮ್ಭೋ॒  ಹ್ಯೇ॑ತಾ
ಮಹ॑ -ಸ್ಸ್ಥ॒  ಮಹೋ॑  ವೋ  ಭಖ್ಷೀ॒ಯೇತ್ಯಾ॑ಹ॒  ಮಹೋ॒
ಹ್ಯೇ॑ತಾ -ಸ್ಸಹ॑ -ಸ್ಸ್ಥ॒  ಸಹೋ॑  ವೋ  ಭಖ್ಷೀ॒ಯೇತ್ಯಾ॑ಹ॒
ಸಹೋ॒  ಹ್ಯೇ॑ತಾ  ಊರ್ಜ॒ -ಸ್ಸ್ಥೋರ್ಜಂ॑ -ವೋಁ  ಭಖ್ಷೀ॒ಯೇ - [
ಭಖ್ಷೀ॒ಯೇತಿ॑ , ಆ॒ಹೋರ್ಜೋ॒  ಹ್ಯೇ॑ತಾ ] 31

-ತ್ಯಾ॒ಹೋರ್ಜೋ॒  ಹ್ಯೇ॑ತಾ  ರೇವ॑ತೀ॒
ರಮ॑ದ್ಧ್ವ॒ಮಿತ್ಯಾ॑ಹ  ಪ॒ಶವೋ॒  ವೈ  ರೇ॒ವತೀಃ᳚
ಪ॒ಶೂನೇ॒ವಾತ್ಮ -ನ್ರ॑ಮಯತ  ಇ॒ಹೈವ  ಸ್ತೇ॒ತೋ  ಮಾ -ಽಪ॑
ಗಾ॒ತೇತ್ಯಾ॑ಹ  ಧ್ರು॒ವಾ  ಏ॒ವೈನಾ॒  ಅನ॑ಪಗಾಃ  ಕುರುತ
ಇಷ್ಟಕ॒ಚಿದ್ವಾ  ಅ॒ನ್ಯೋ᳚ -ಽಗ್ನಿಃ  ಪ॑ಶು॒ಚಿದ॒ನ್ಯ -
ಸ್ಸಗ್ಂ॑ಹಿ॒ತಾಸಿ॑  ವಿಶ್ವರೂ॒ಪೀರಿತಿ॑  ವ॒ಥ್ಸಮ॒ಭಿ
ಮೃ॑ಶ॒ತ್ಯುಪೈ॒ವೈನ॑ -ನ್ಧತ್ತೇ  ಪಶು॒ಚಿತ॑ಮೇನ -
ಙ್ಕುರುತೇ॒  ಪ್ರ  [ ] 32

ವಾ  ಏ॒ಷೋ᳚ -ಽಸ್ಮಾಲ್ಲೋ॒ಕಾಚ್ಚ್ಯ॑ವತೇ॒  ಯ  ಆ॑ಹವ॒ನೀಯ॑ -
ಮುಪ॒ತಿಷ್ಠ॑ತೇ॒  ಗಾರ್ ಹ॑ಪತ್ಯ॒ಮುಪ॑  ತಿಷ್ಠತೇ॒



ಽಸ್ಮಿನ್ನೇ॒ವ  ಲೋ॒ಕೇ  ಪ್ರತಿ॑  ತಿಷ್ಠ॒ತ್ಯಥೋ॒  ಗಾರ್ 
ಹ॑ಪತ್ಯಾಯೈ॒ವ  ನಿ  ಹ್ನು॑ತೇ  ಗಾಯ॒ತ್ರೀಭಿ॒ರುಪ॑
ತಿಷ್ಠತೇ॒  ತೇಜೋ॒  ವೈ  ಗಾ॑ಯ॒ತ್ರೀ  ತೇಜ॑  ಏ॒ವಾತ್ಮ -
ನ್ಧ॒ತ್ತೇ -ಽಥೋ॒  ಯದೇ॒ತ -ನ್ತೃ॒ಚಮ॒ನ್ವಾಹ॒  ಸನ್ತ॑ತ್ಯೈ॒
ಗಾರ್ ಹ॑ಪತ್ಯಂ॒ -ವಾಁ  ಅನು॑  ದ್ವಿ॒ಪಾದೋ॑  ವೀ॒ರಾಃ  ಪ್ರ
ಜಾ॑ಯನ್ತೇ॒  ಯ  ಏ॒ವಂ -ವಿಁ॒ದ್ವಾ -ನ್ದ್ವಿ॒ಪದಾ॑ಭಿ॒ -
ರ್ಗಾರ್ ಹ॑ಪತ್ಯ -ಮುಪ॒ತಿಷ್ಠ॑ತ॒  [ಮುಪ॒ತಿಷ್ಠ॑ತೇ , ಆ -
ಽಸ್ಯ॑ ] 33

ಆ -ಽಸ್ಯ॑  ವೀ॒ರೋ  ಜಾ॑ಯತ  ಊ॒ರ್ಜಾ  ವಃ॑  ಪಶ್ಯಾಮ್ಯೂ॒ರ್ಜಾ
ಮಾ॑  ಪಶ್ಯ॒ತೇತ್ಯಾ॑ಹಾ॒  ಽಽಶಿಷ॑ಮೇ॒ವೈತಾಮಾ  ಶಾ᳚ಸ್ತೇ॒
ತಥ್ಸ॑ವಿ॒ತು -ರ್ವರೇ᳚ಣ್ಯ॒ಮಿತ್ಯಾ॑ಹ॒  ಪ್ರಸೂ᳚ತ್ಯೈ
ಸೋ॒ಮಾನ॒ಗ್ಗ್॒  ಸ್ವರ॑ಣ॒ಮಿತ್ಯಾ॑ಹ  ಸೋಮಪೀ॒ಥಮೇ॒ವಾವ॑
ರುನ್ಧೇ  ಕೃಣು॒ಹಿ  ಬ್ರ॑ಹ್ಮಣಸ್ಪತ॒  ಇತ್ಯಾ॑ಹ
ಬ್ರಹ್ಮವರ್ಚ॒ಸಮೇ॒ವಾವ॑  ರುನ್ಧೇ  ಕ॒ದಾ  ಚ॒ನ
ಸ್ತ॒ರೀರ॒ಸೀತ್ಯಾ॑ಹ॒  ನ  ಸ್ತ॒ರೀಗ್ಂ  ರಾತ್ರಿಂ॑ -ವಁಸತಿ॒
[ರಾತ್ರಿಂ॑ -ವಁಸತಿ , ಯ  ಏ॒ವಂ ] 34

ಯ  ಏ॒ವಂ -ವಿಁ॒ದ್ವಾನ॒ಗ್ನಿ -ಮು॑ಪ॒ತಿಷ್ಠ॑ತೇ॒  ಪರಿ॑  ತ್ವಾ
-ಽಗ್ನೇ॒  ಪುರಂ॑ -ವಁ॒ಯಮಿತ್ಯಾ॑ಹ  ಪರಿ॒ಧಿಮೇ॒ವೈತ -ಮ್ಪರಿ॑
ದಧಾ॒ತ್ಯಸ್ಕ॑ನ್ದಾ॒ಯಾಗ್ನೇ॑  ಗೃಹಪತ॒  ಇತ್ಯಾ॑ಹ
ಯಥಾಯ॒ಜುರೇ॒ವೈತಚ್ಛ॒ತಗ್ಂ  ಹಿಮಾ॒  ಇತ್ಯಾ॑ಹ  ಶ॒ತ -
ನ್ತ್ವಾ॑  ಹೇಮ॒ನ್ತಾನಿ॑ನ್ಧಿಷೀ॒ಯೇತಿ॒  ವಾವೈತದಾ॑ಹ
ಪು॒ತ್ರಸ್ಯ॒  ನಾಮ॑  ಗೃಹ್ಣಾತ್ಯನ್ನಾ॒ದಮೇ॒ವೈನ॑ -
ಙ್ಕರೋತಿ॒  ತಾಮಾ॒ಶಿಷ॒ಮಾ  ಶಾ॑ಸೇ॒  ತನ್ತ॑ವೇ॒
ಜ್ಯೋತಿ॑ಷ್ಮತೀ॒ಮಿತಿ॑  ಬ್ರೂಯಾ॒ದ್ಯಸ್ಯ॑  ಪು॒ತ್ರೋ -
ಽಜಾ॑ತ॒ -ಸ್ಸ್ಯಾ -ತ್ತೇ॑ಜ॒ಸ್ವ್ಯೇ॑ವಾಸ್ಯ॑
ಬ್ರಹ್ಮವರ್ಚ॒ಸೀ  ಪು॒ತ್ರೋ  ಜಾ॑ಯತೇ॒  ತಾಮಾ॒ಶಿಷ॒ಮಾ
ಶಾ॑ಸೇ॒  ಽಮುಷ್ಮೈ॒  ಜ್ಯೋತಿ॑ಷ್ಮತೀ॒  ಮಿತಿ॑
ಬ್ರೂಯಾ॒ದ್ಯಸ್ಯ॑  ಪು॒ತ್ರೋ  ಜಾ॒ತ -ಸ್ಸ್ಯಾ -ತ್ತೇಜ॑
ಏ॒ವಾಸ್ಮಿ॑ -ನ್ಬ್ರಹ್ಮವರ್ಚ॒ಸ -ನ್ದ॑ಧಾತಿ  ॥  35 ॥
(ಊರ್ಜಂ॑ -ವೋಁ  ಭಖ್ಷೀ॒ಯೇತಿ॒  – ಪ್ರ  -ಗಾರ್ 
ಹ॑ಪತ್ಯಮುಪ॒ತಿಷ್ಠ॑ತೇ  -ವಸತಿ॒ -ಜ್ಯೋತಿ॑ಷ್ಮತೀ॒  –
ಮೇಕಾ॒ನ್ನತ್ರಿ॒ಗ್ಂ॒ಶಚ್ಚ॑ ) (ಅ . 8)

ಅ॒ಗ್ನಿ॒ಹೋ॒ತ್ರ -ಞ್ಜು॑ಹೋತಿ॒  ಯದೇ॒ವ  ಕಿ -ಞ್ಚ॒
ಯಜ॑ಮಾನಸ್ಯ॒  ಸ್ವ -ನ್ತಸ್ಯೈ॒ವ  ತದ್ರೇತ॑ -ಸ್ಸಿಞ್ಚತಿ
ಪ್ರ॒ಜನ॑ನೇ  ಪ್ರ॒ಜನ॑ನ॒ಗ್ಂ॒  ಹಿ  ವಾ
ಅ॒ಗ್ನಿರಥೌಷ॑ಧೀ॒ರನ್ತ॑ಗತಾ  ದಹತಿ॒  ತಾಸ್ತತೋ॒
ಭೂಯ॑ಸೀಃ॒  ಪ್ರ  ಜಾ॑ಯನ್ತೇ॒  ಯಥ್ಸಾ॒ಯ -ಞ್ಜು॒ಹೋತಿ॒  ರೇತ॑
ಏ॒ವ  ತಥ್ಸಿ॑ಞ್ಚತಿ॒  ಪ್ರೈವ  ಪ್ರಾ॑ತ॒ಸ್ತನೇ॑ನ  ಜನಯತಿ॒



ತದ್ರೇತ॑ -ಸ್ಸಿ॒ಕ್ತ -ನ್ನ  ತ್ವಷ್ಟ್ರಾ -ಽವಿ॑ಕೃತ॒ -
ಮ್ಪ್ರಜಾ॑ಯತೇ  ಯಾವ॒ಚ್ಛೋ  ವೈ  ರೇತ॑ಸ -ಸ್ಸಿ॒ಕ್ತಸ್ಯ॒  [
ರೇತ॑ಸ -ಸ್ಸಿ॒ಕ್ತಸ್ಯ॑ , ತ್ವಷ್ಟಾ॑  ರೂ॒ಪಾಣಿ॑ ] 36

ತ್ವಷ್ಟಾ॑  ರೂ॒ಪಾಣಿ॑  ವಿಕ॒ರೋತಿ॑  ತಾವ॒ಚ್ಛೋ  ವೈ  ತತ್ಪ್ರ
ಜಾ॑ಯತ  ಏ॒ಷ  ವೈ  ದೈವ್ಯ॒ಸ್ತ್ವಷ್ಟಾ॒  ಯೋ  ಯಜ॑ತೇ
ಬ॒ಹ್ವೀಭಿ॒ರುಪ॑  ತಿಷ್ಠತೇ॒  ರೇತ॑ಸ  ಏ॒ವ  ಸಿ॒ಕ್ತಸ್ಯ॑
ಬಹು॒ಶೋ  ರೂ॒ಪಾಣಿ॒  ವಿ  ಕ॑ರೋತಿ॒  ಸ  ಪ್ರೈವ  ಜಾ॑ಯತೇ॒
ಶ್ವಸ್ಶ್ವೋ॒  ಭೂಯಾ᳚ -ನ್ಭವತಿ॒  ಯ  ಏ॒ವಂ  
ವಿಁ॒ದ್ವಾನ॒ಗ್ನಿಮು॑ಪ॒ತಿಷ್ಠ॒ತೇ
ಽಹ॑ರ್ದೇ॒ವಾನಾ॒ಮಾಸೀ॒ -ದ್ - ರಾತ್ರಿ॒ರಸು॑ರಾಣಾ॒ -ನ್ತೇ -
ಽಸು॑ರಾ॒  ಯದ್ದೇ॒ವಾನಾಂ᳚ -ವಿಁ॒ತ್ತಂ  
ವೇಁದ್ಯ॒ಮಾಸೀ॒ತ್ತೇನ॑  ಸ॒ಹ  [ ] 37

ರಾತ್ರಿ॒ -ಮ್ಪ್ರಾ -ಽವಿ॑ಶ॒ನ್ತೇ  ದೇ॒ವಾ  ಹೀ॒ನಾ
ಅ॑ಮನ್ಯನ್ತ॒  ತೇ॑ -ಽಪಶ್ಯನ್ನಾಗ್ನೇ॒ಯೀ
ರಾತ್ರಿ॑ರಾಗ್ನೇ॒ಯಾಃ  ಪ॒ಶವ॑  ಇ॒ಮಮೇ॒ವಾಗ್ನಿಗ್ಗ್ 
ಸ್ತ॑ವಾಮ॒  ಸ  ನ॑ -ಸ್ಸ್ತು॒ತಃ  ಪ॒ಶೂ -
ನ್ಪುನ॑ರ್ದಾಸ್ಯ॒ತೀತಿ॒  ತೇ᳚ -ಽಗ್ನಿಮ॑ಸ್ತುವ॒ನ್ -ಥ್ಸ
ಏ᳚ಭ್ಯ -ಸ್ಸ್ತು॒ತೋ  ರಾತ್ರಿ॑ಯಾ॒  ಅದ್ಧ್ಯಹ॑ರ॒ಭಿ
ಪ॒ಶೂನ್ನಿರಾ᳚ರ್ಜ॒ತ್ತೇ  ದೇ॒ವಾಃ  ಪ॒ಶೂನ್  ವಿ॒ತ್ತ್ವಾ
ಕಾಮಾಗ್ಂ॑  ಅಕುರ್ವತ॒  ಯ  ಏ॒ವಂ -
ವಿಁ॒ದ್ವಾನ॒ಗ್ನಿಮು॑ಪ॒ತಿಷ್ಠ॑ತೇ  ಪಶು॒ಮಾ -ನ್ಭ॑ವ - [
ಪಶು॒ಮಾ -ನ್ಭ॑ವತಿ , ಆ॒ದಿ॒ತ್ಯೋ ] 38

-ತ್ಯಾದಿ॒ತ್ಯೋ  ವಾ  ಅ॒ಸ್ಮಾಲ್ಲೋ॒ಕಾದ॒ಮುಂ -
ಲೋಁ॒ಕಮೈ॒ಥ್ಸೋ॑ -ಽಮುಂ -ಲೋಁ॒ಕ -ಙ್ಗ॒ತ್ವಾ  ಪುನ॑ರಿ॒ಮಂ -
ಲೋಁ॒ಕಮ॒ಭ್ಯ॑ದ್ಧ್ಯಾಯ॒ -ಥ್ಸ  ಇ॒ಮಂ -ಲೋಁ॒ಕಮಾ॒ಗತ್ಯ॑
ಮೃ॒ತ್ಯೋರ॑ಬಿಭೇನ್ಮೃ॒ತ್ಯುಸಂ॑ ಯುಁತ  ಇವ॒  ಹ್ಯ॑ಯಂ -
ಲೋಁ॒ಕ -ಸ್ಸೋ॑ -ಽಮನ್ಯತೇ॒ಮ -ಮೇ॒ವಾಗ್ನಿಗ್ಗ್  ಸ್ತ॑ವಾನಿ॒
ಸ  ಮಾ᳚  ಸ್ತು॒ತ -ಸ್ಸು॑ವ॒ರ್ಗಂ -ಲೋಁ॒ಕ -
ಙ್ಗ॑ಮಯಿಷ್ಯ॒ತೀತಿ॒  ಸೋ᳚ -ಽಗ್ನಿಮ॑ಸ್ತೌ॒ -ಥ್ಸ  ಏ॑ನಗ್ಗ್ 
ಸ್ತು॒ತ -ಸ್ಸು॑ವ॒ರ್ಗಂ -ಲೋಁ॒ಕಮ॑ಗಮಯ॒ದ್ಯ  [
ಲೋ॒ಕಮ॑ಗಮಯ॒ದ್ಯಃ , ಏ॒ವಂ -ವಿಁ॒ದ್ವಾನ॒ಗ್ನಿ -] 39

ಏ॒ವಂ -ವಿಁ॒ದ್ವಾನ॒ಗ್ನಿಮು॑ಪ॒ತಿಷ್ಠ॑ತೇ  ಸುವ॒ರ್ಗಮೇ॒ವ
ಲೋ॒ಕಮೇ॑ತಿ॒  ಸರ್ವ॒ಮಾಯು॑ರೇತ್ಯ॒ಭಿ  ವಾ  ಏ॒ಷೋ᳚ -ಽಗ್ನೀ  ಆ
ರೋ॑ಹತಿ॒  ಯ  ಏ॑ನಾವುಪ॒ತಿಷ್ಠ॑ತೇ॒  ಯಥಾ॒  ಖಲು॒  ವೈ
ಶ್ರೇಯಾ॑ನ॒ಭ್ಯಾರೂ॑ಢಃ  ಕಾ॒ಮಯ॑ತೇ॒  ತಥಾ॑  ಕರೋತಿ॒
ನಕ್ತ॒ಮುಪ॑  ತಿಷ್ಠತೇ॒  ನ  ಪ್ರಾ॒ತ -ಸ್ಸಗ್ಂ  ಹಿ  ನಕ್ತಂ॑ -
ವ್ರಁ॒ತಾನಿ॑  ಸೃ॒ಜ್ಯನ್ತೇ॑  ಸ॒ಹ  ಶ್ರೇಯಾಗ್॑ಶ್ಚ॒



ಪಾಪೀ॑ಯಾಗ್ ಶ್ಚಾಸಾತೇ॒  ಜ್ಯೋತಿ॒ರ್ವಾ  ಅ॒ಗ್ನಿಸ್ತಮೋ॒
ರಾತ್ರಿ॒ರ್ಯ - [ರಾತ್ರಿ॒ರ್ಯತ್ , ನಕ್ತ॑ಮುಪ॒ತಿಷ್ಠ॑ತೇ॒ ]
40

-ನ್ನಕ್ತ॑ಮುಪ॒ತಿಷ್ಠ॑ತೇ॒  ಜ್ಯೋತಿ॑ಷೈ॒ವ
ತಮ॑ಸ್ತರತ್ಯುಪ॒ಸ್ಥೇಯೋ॒  ಽಗ್ನೀ (3)-ರ್ನೋಪ॒ಸ್ಥೇಯಾ (3)
ಇತ್ಯಾ॑ಹು -ರ್ಮನು॒ಷ್ಯಾ॑ಯೇನ್ನ್ವೈ  ಯೋ -
ಽಹ॑ರಹರಾ॒ಹೃತ್ಯಾ -ಽಥೈ॑ನಂ॒ -ಯಾಁಚ॑ತಿ॒  ಸ  ಇನ್ನ್ವೈ
ತಮುಪಾ᳚ರ್ಚ್ಛ॒ತ್ಯಥ॒  ಕೋ
ದೇ॒ವಾನಹ॑ರಹರ್ಯಾಚಿಷ್ಯ॒ತೀತಿ॒
ತಸ್ಮಾ॒ನ್ನೋಪ॒ಸ್ಥೇಯೋ  ಽಥೋ॒  ಖಲ್ವಾ॑ಹುರಾ॒ಶಿಷೇ॒  ವೈ
ಕಂ -ಯಁಜ॑ಮಾನೋ  ಯಜತ॒  ಇತ್ಯೇ॒ಷಾ  ಖಲು॒  ವಾ  [ಖಲು॒  ವೈ ,
ಆಹಿ॑ತಾಗ್ನೇ -] 41

ಆಹಿ॑ತಾಗ್ನೇ  ರಾ॒ಶೀ -ರ್ಯದ॒ಗ್ನಿಮು॑ಪ॒ತಿಷ್ಠ॑ತೇ॒
ತಸ್ಮಾ॑ದುಪ॒ಸ್ಥೇಯಃ॑  ಪ್ರ॒ಜಾಪ॑ತಿಃ  ಪ॒ಶೂನ॑ಸೃಜತ॒  ತೇ
ಸೃ॒ಷ್ಟಾ  ಅ॑ಹೋರಾ॒ತ್ರೇ  ಪ್ರಾ -ಽವಿ॑ಶ॒ -
ನ್ತಾಞ್ಛನ್ದೋ॑ಭಿ॒ -ರನ್ವ॑॑ವಿನ್ದ॒ -ದ್ಯಚ್ಛನ್ದೋ॑ಭಿ -
ರುಪ॒ತಿಷ್ಠ॑ತೇ॒  ಸ್ವಮೇ॒ವ  ತದನ್ವಿ॑ಚ್ಛತಿ॒  ನ  ತತ್ರ॑
ಜಾ॒ಮ್ಯ॑ಸ್ತೀತ್ಯಾ॑ಹು॒ರ್ಯೋ -ಽಹ॑ರಹರುಪ॒  ತಿಷ್ಠ॑ತ॒
ಇತಿ॒  ಯೋ  ವಾ  ಅ॒ಗ್ನಿ -ಮ್ಪ್ರ॒ತ್ಯಙ್ಙು॑ಪ॒  ತಿಷ್ಠ॑ತೇ॒
ಪ್ರತ್ಯೇ॑ನಮೋಷತಿ॒  ಯಃ  ಪರಾಂ॒ -ವಿಁಷ್ವ॑ -ಮ್ಪ್ರ॒ಜಯಾ॑
ಪ॒ಶುಭಿ॑  ರೇತಿ॒  ಕವಾ॑ತಿರ್ಯಙ್ಙಿ॒ವೋಪ॑  ತಿಷ್ಠೇತ॒
ನೈನ॑ -ಮ್ಪ್ರ॒ತ್ಯೋಷ॑ತಿ॒  ನ  ವಿಷ್ವ॑ -ಮ್ಪ್ರ॒ಜಯಾ॑
ಪ॒ಶುಭಿ॑ರೇತಿ  ॥  42 ॥
(ಸಿ॒ಕ್ತಸ್ಯ॑ -ಸ॒ಹ -ಭ॑ವತಿ॒ -ಯೋ -ಯತ್ -ಖಲು॒  ವೈ -ಪ॒ಶುಭಿ॒ -
ಸ್ತ್ರಯೋ॑ದಶ  ಚ ) (ಅ . 9)

ಮಮ॒  ನಾಮ॑  ಪ್ರಥ॒ಮ -ಞ್ಜಾ॑ತವೇದಃ  ಪಿ॒ತಾ  ಮಾ॒ತಾ  ಚ॑
ದಧತು॒ರ್ಯದಗ್ರೇ᳚  ।  ತತ್ತ್ವ -ಮ್ಬಿ॑ಭೃಹಿ॒  ಪುನ॒ರಾ
ಮದೈತೋ॒ಸ್ತವಾ॒ಹ -ನ್ನಾಮ॑  ಬಿಭರಾಣ್ಯಗ್ನೇ  ॥  ಮಮ॒  ನಾಮ॒
ತವ॑  ಚ  ಜಾತವೇದೋ॒  ವಾಸ॑ಸೀ  ಇವ  ವಿ॒ವಸಾ॑ನೌ॒  ಯೇ  ಚರಾ॑ವಃ  ।
ಆಯು॑ಷೇ॒  ತ್ವ -ಞ್ಜೀ॒ವಸೇ॑  ವ॒ಯಂ -ಯಁ॑ಥಾಯ॒ಥಂ -ವಿಁ  ಪರಿ॑
ದಧಾವಹೈ॒  ಪುನ॒ಸ್ತೇ  ॥  ನಮೋ॒ -ಽಗ್ನಯೇ  ಽಪ್ರ॑ತಿವಿದ್ಧಾಯ॒
ನಮೋ -ಽನಾ॑ಧೃಷ್ಟಾಯ॒  ನಮ॑ -ಸ್ಸ॒ಮ್ರಾಜೇ᳚  ।  ಅಷಾ॑ಢೋ  [
ಅಷಾ॑ಢಃ , ಅ॒ಗ್ನಿರ್ಬೃ॒ಹದ್ವ॑ಯಾ ] 43

ಅ॒ಗ್ನಿರ್ಬೃ॒ಹದ್ವ॑ಯಾ  ವಿಶ್ವ॒ಜಿ -ಥ್ಸಹ॑ನ್ತ್ಯ॒ -
ಶ್ಶ್ರೇಷ್ಠೋ॑  ಗನ್ಧ॒ರ್ವಃ  ।  ತ್ವತ್ಪಿ॑ತಾರೋ  ಅಗ್ನೇ
ದೇ॒ವಾ -ಸ್ತ್ವಾಮಾ॑ಹುತಯ॒ -ಸ್ತ್ವದ್ವಿ॑ವಾಚನಾಃ  ।  ಸ -
ಮ್ಮಾಮಾಯು॑ಷಾ॒  ಸ -ಙ್ಗೌ॑ಪ॒ತ್ಯೇನ॒  ಸುಹಿ॑ತೇ  ಮಾ  ಧಾಃ  ॥



ಅ॒ಯಮ॒ಗ್ನಿ -ಶ್ಶ್ರೇಷ್ಠ॑ತಮೋ॒  ಽಯ -ಮ್ಭಗ॑ವತ್ತಮೋ॒
ಽಯಗ್ಂ  ಸ॑ಹಸ್ರ॒ಸಾತ॑ಮಃ  ।  ಅ॒ಸ್ಮಾ  ಅ॑ಸ್ತು
ಸು॒ವೀರ್ಯ᳚ಮ್  ॥  ಮನೋ॒  ಜ್ಯೋತಿ॑ -ರ್ಜುಷತಾ॒ಮಾಜ್ಯಂ॒  
ವಿಁಚ್ಛಿ॑ನ್ನಂ -ಯಁ॒ಜ್ಞಗ್ಂ  ಸಮಿ॒ಮ -ನ್ದ॑ಧಾತು  ।  ಯಾ
ಇ॒ಷ್ಟಾ  ಉ॒ಷಸೋ॑  ನಿ॒ಮ್ರುಚ॑ಶ್ಚ॒  ತಾ -ಸ್ಸ -ನ್ದ॑ಧಾಮಿ
ಹ॒ವಿಷಾ॑  ಘೃ॒ತೇನ॑  ॥  ಪಯ॑ಸ್ವತೀ॒ರೋಷ॑ಧಯಃ॒ - [
ಪಯ॑ಸ್ವತೀ॒ರೋಷ॑ಧಯಃ , ಪಯ॑ಸ್ವ -] 44

ಪಯ॑ಸ್ವದ್ವೀ॒ರುಧಾ॒ -ಮ್ಪಯಃ॑  ।  ಅ॒ಪಾ -ಮ್ಪಯ॑ಸೋ॒
ಯತ್ಪಯ॒ಸ್ತೇನ॒  ಮಾಮಿ॑ನ್ದ್ರ॒  ಸಗ್ಂ  ಸೃ॑ಜ  ॥  ಅಗ್ನೇ᳚
ವ್ರತಪತೇ  ವ್ರ॒ತ -ಞ್ಚ॑ರಿಷ್ಯಾಮಿ॒  ತಚ್ಛ॑ಕೇಯ॒ -
ನ್ತನ್ಮೇ॑  ರಾದ್ಧ್ಯತಾಮ್  ॥  ಅ॒ಗ್ನಿಗ್ಂ  ಹೋತಾ॑ರಮಿ॒ಹ
ತಗ್ಂ  ಹು॑ವೇ  ದೇ॒ವಾನ್ . ಯ॒ಜ್ಞಿಯಾ॑ನಿ॒ಹ  ಯಾನ್ . ಹವಾ॑ಮಹೇ
॥  ಆ  ಯ॑ನ್ತು  ದೇ॒ವಾ -ಸ್ಸು॑ಮನ॒ಸ್ಯಮಾ॑ನಾ  ವಿ॒ಯನ್ತು॑
ದೇ॒ವಾ  ಹ॒ವಿಷೋ॑  ಮೇ  ಅ॒ಸ್ಯ  ॥  ಕಸ್ತ್ವಾ॑  ಯುನಕ್ತಿ॒  ಸ
ತ್ವಾ॑  ಯುನಕ್ತು॒  ಯಾನಿ॑  ಘ॒ರ್ಮೇ
ಕ॒ಪಾಲಾ᳚ನ್ಯುಪಚಿ॒ನ್ವನ್ತಿ॑  [ ] 45

ವೇ॒ಧಸಃ॑  ।  ಪೂ॒ಷ್ಣಸ್ತಾನ್ಯಪಿ॑  ವ್ರ॒ತ  ಇ॑ನ್ದ್ರವಾ॒ಯೂ
ವಿ  ಮು॑ಞ್ಚತಾಮ್  ॥ಅಭಿ॑ನ್ನೋ  ಘ॒ರ್ಮೋ
ಜೀ॒ರದಾ॑ನು॒ರ್ಯತ॒  ಆತ್ತ॒ಸ್ತದ॑ಗ॒ -ನ್ಪುನಃ॑  ।
ಇ॒ದ್ಧ್ಮೋ  ವೇದಿಃ॑  ಪರಿ॒ಧಯ॑ಶ್ಚ॒  ಸರ್ವೇ॑  ಯ॒ಜ್ಞಸ್ಯಾ -
ಽಽಯು॒ರನು॒  ಸ -ಞ್ಚ॑ರನ್ತಿ  ॥  ತ್ರಯ॑ಸ್ತ್ರಿಗ್ಂಶ॒ -
ತ್ತನ್ತ॑ವೋ॒  ಯೇ  ವಿ॑ತತ್ನಿ॒ರೇ  ಯ  ಇ॒ಮಂ -ಯಁ॒ಜ್ಞಗ್ಗ್ 
ಸ್ವ॒ಧಯಾ॒  ದದ॑ನ್ತೇ॒  ತೇಷಾ᳚ -ಞ್ಛಿ॒ನ್ನ -ಮ್ಪ್ರತ್ಯೇ॒ತ -
ದ್ದ॑ಧಾಮಿ॒  ಸ್ವಾಹಾ॑  ಘ॒ರ್ಮೋ  ದೇ॒ವಾಗ್ಂ  ಅಪ್ಯೇ॑ತು  ॥  46
॥
(ಅಷಾ॑ಢ॒ -ಓಷ॑ಧಯ -ಉಪಚಿ॒ನ್ವನ್ತಿ॒ -
ಪಞ್ಚ॑ಚತ್ವಾರಿಗ್ಂಶಚ್ಚ ) (ಅ . 10)

ವೈ॒ಶ್ವಾ॒ನ॒ರೋ  ನ॑  ಊ॒ತ್ಯಾ -ಽಽ  ಪ್ರ  ಯಾ॑ತು  ಪರಾ॒ವತಃ॑  ।
ಅ॒ಗ್ನಿರು॒ಕ್ಥೇನ॒  ವಾಹ॑ಸಾ  ॥  ಋ॒ತಾವಾ॑ನಂ -
ವೈಁಶ್ವಾನ॒ರಮೃ॒ತಸ್ಯ॒  ಜ್ಯೋತಿ॑ಷ॒ಸ್ಪತಿ᳚ಮ್  ।
ಅಜ॑ಸ್ರ -ಙ್ಘ॒ರ್ಮಮೀ॑ಮಹೇ  ॥  ವೈ॒ಶ್ವಾ॒ನ॒ರಸ್ಯ॑
ದ॒ಗ್ಂ॒ಸನಾ᳚ಭ್ಯೋ  ಬೃ॒ಹದರಿ॑ಣಾ॒ದೇಕ॑ -ಸ್ಸ್ವಪ॒ಸ್ಯ॑ಯಾ
ಕ॒ವಿಃ  ।  ಉ॒ಭಾ  ಪಿ॒ತರಾ॑  ಮ॒ಹಯ॑ನ್ನಜಾಯತಾ॒ಗ್ನಿ -
ರ್ದ್ಯಾವಾ॑ಪೃಥಿ॒ವೀ  ಭೂರಿ॑ರೇತಸಾ  ॥  ಪೃ॒ಷ್ಟೋ  ದಿ॒ವಿ
ಪೃ॒ಷ್ಟೋ  ಅ॒ಗ್ನಿಃ  ಪೃ॑ಥಿ॒ವ್ಯಾ -ಮ್ಪೃ॒ಷ್ಟೋ  ವಿಶ್ವಾ॒
ಓಷ॑ಧೀ॒ರಾ  ವಿ॑ವೇಶ  ।  ವೈ॒ಶ್ವಾ॒ನ॒ರ -ಸ್ಸಹ॑ಸಾ  ಪೃ॒ಷ್ಟೋ
ಅ॒ಗ್ನಿ -ಸ್ಸನೋ॒  ದಿವಾ॒  ಸ - [ದಿವಾ॒  ಸಃ , ರಿ॒ಷಃ  ಪಾ॑ತು॒
ನಕ್ತ᳚ಮ್  । ] 47



ರಿ॒ಷಃ  ಪಾ॑ತು॒  ನಕ್ತ᳚ಮ್  ॥  ಜಾ॒ತೋ  ಯದ॑ಗ್ನೇ॒  ಭುವ॑ನಾ॒
ವ್ಯಖ್ಯಃ॑  ಪ॒ಶು -ನ್ನ  ಗೋ॒ಪಾ  ಇರ್ಯಃ॒  ಪರಿ॑ಜ್ಮಾ  ।
ವೈಶ್ವಾ॑ನರ॒  ಬ್ರಹ್ಮ॑ಣೇ  ವಿನ್ದ  ಗಾ॒ತುಂ -ಯೂಁ॒ಯ -ಮ್ಪಾ॑ತ
ಸ್ವ॒ಸ್ತಿಭಿ॒ -ಸ್ಸದಾ॑  ನಃ  ॥  ತ್ವಮ॑ಗ್ನೇ  ಶೋ॒ಚಿಷಾ॒
ಶೋಶು॑ಚಾನ॒  ಆ  ರೋದ॑ಸೀ  ಅಪೃಣಾ॒  ಜಾಯ॑ಮಾನಃ  ।  ತ್ವ -
ನ್ದೇ॒ವಾಗ್ಂ  ಅ॒ಭಿಶ॑ಸ್ತೇರಮುಞ್ಚೋ॒  ವೈಶ್ವಾ॑ನರ
ಜಾತವೇದೋ  ಮಹಿ॒ತ್ವಾ  ॥  ಅ॒ಸ್ಮಾಕ॑ಮಗ್ನೇ  ಮ॒ಘವ॑ಥ್ಸು
ಧಾರ॒ಯಾನಾ॑ಮಿ  ಖ್ಷ॒ತ್ರಮ॒ಜರಗ್ಂ॑  ಸು॒ವೀರ್ಯ᳚ಮ್  ।  ವ॒ಯ -
ಞ್ಜ॑ಯೇಮ  ಶ॒ತಿನಗ್ಂ॑  ಸಹ॒ಸ್ರಿಣಂ॒ -ವೈಁಶ್ವಾ॑ನರ॒  [
ವೈಶ್ವಾ॑ನರ , ವಾಜ॑ಮಗ್ನೇ॒ ] 48

ವಾಜ॑ಮಗ್ನೇ॒  ತವೋ॒ತಿಭಿಃ॑  ॥  ವೈ॒ಶ್ವಾ॒ನ॒ರಸ್ಯ॑
ಸುಮ॒ತೌ  ಸ್ಯಾ॑ಮ॒  ರಾಜಾ॒  ಹಿಕ॒ -ಮ್ಭುವ॑ನಾನಾ -ಮಭಿ॒ಶ್ರೀಃ
।  ಇ॒ತೋ  ಜಾ॒ತೋ  ವಿಶ್ವ॑ಮಿ॒ದಂ -ವಿಁ  ಚ॑ಷ್ಟೇ  ವೈಶ್ವಾನ॒ರೋ
ಯ॑ತತೇ॒  ಸೂರ್ಯೇ॑ಣ  ॥  ಅವ॑  ತೇ॒  ಹೇಡೋ॑  ವರುಣ॒
ನಮೋ॑ಭಿ॒ರವ॑  ಯ॒ಜ್ಞೇಭಿ॑ರೀಮಹೇ  ಹ॒ವಿರ್ಭಿಃ॑  ।
ಖ್ಷಯ॑ನ್ನ॒ಸ್ಮಭ್ಯ॑ಮಸುರ  ಪ್ರಚೇತೋ॒
ರಾಜ॒ನ್ನೇನಾಗ್ಂ॑ಸಿ  ಶಿಶ್ರಥಃ  ಕೃ॒ತಾನಿ॑  ॥
ಉದು॑ತ್ತ॒ಮಂ -ವಁ॑ರುಣ॒  ಪಾಶ॑ಮ॒ಸ್ಮದವಾ॑ -ಽಧ॒ಮಂ -
ವಿಁಮ॑ದ್ಧ್ಯ॒ಮಗ್ಗ್  ಶ್ರ॑ಥಾಯ  ।  ಅಥಾ॑  ವ॒ಯಮಾ॑ದಿತ್ಯ  [ ]
49

ವ್ರ॒ತೇ  ತವಾ -ಽನಾ॑ಗಸೋ॒  ಅದಿ॑ತಯೇ  ಸ್ಯಾಮ  ॥
ದ॒ಧಿ॒ಕ್ರಾವ್ .ಣ್ಣೋ॑  ಅಕಾರಿಷ -ಞ್ಜಿ॒ಷ್ಣೋರಶ್ವ॑ಸ್ಯ
ವಾ॒ಜಿನಃ॑  ॥  ಸು॒ರ॒ಭಿನೋ॒  ಮುಖಾ॑  ಕರ॒ -ತ್ಪ್ರಣ॒
ಆಯೂಗ್ಂ॑ಷಿ  ತಾರಿಷತ್  ॥  ಆ  ದ॑ಧಿ॒ಕ್ರಾ -ಶ್ಶವ॑ಸ॒  ಪಞ್ಚ॑
ಕೃ॒ಷ್ಟೀ -ಸ್ಸೂರ್ಯ॑  ಇವ॒  ಜ್ಯೋತಿ॑ಷಾ॒ -ಽಪಸ್ತ॑ತಾನ  ।
ಸ॒ಹ॒ಸ್ರ॒ಸಾ -ಶ್ಶ॑ತ॒ಸಾ  ವಾ॒ಜ್ಯರ್ವಾ॑  ಪೃ॒ಣಕ್ತು॒
ಮದ್ಧ್ವಾ॒  ಸಮಿ॒ಮಾ  ವಚಾಗ್ಂ॑ಸಿ  ।  ಅ॒ಗ್ನಿ -ರ್ಮೂ॒ರ್ಧಾ ,
ಭುವಃ॑  ।  ಮರು॑ತೋ॒  ಯದ್ಧ॑ವೋ  ದಿ॒ವ -ಸ್ಸು॑ಮ್ನಾ॒ಯನ್ತೋ॒
ಹವಾ॑ಮಹೇ  ।  ಆ  ತೂ  ನ॒  [ಆ  ತೂ  ನಃ॑ , ಉಪ॑  ಗನ್ತನ  । ] 50

ಉಪ॑  ಗನ್ತನ  ॥  ಯಾ  ವ॒ -ಶ್ಶರ್ಮ॑  ಶಶಮಾ॒ನಾಯ॒  ಸನ್ತಿ॑
ತ್ರಿ॒ಧಾತೂ॑ನಿ  ದಾ॒ಶುಷೇ॑  ಯಚ್ಛ॒ತಾಧಿ॑  ।  ಅ॒ಸ್ಮಭ್ಯ॒ -
ನ್ತಾನಿ॑  ಮರುತೋ॒  ವಿ  ಯ॑ನ್ತ  ರ॒ಯಿ -ನ್ನೋ॑  ಧತ್ತ  ವೃಷಣ -
ಸ್ಸು॒ವೀರ᳚ಮ್  ॥  ಅದಿ॑ತಿ -ರ್ನ  ಉರುಷ್ಯ॒ತ್ವದಿ॑ತಿ॒ -
ಶ್ಶರ್ಮ॑  ಯಚ್ಛತು  ।  ಅದಿ॑ತಿಃ  ಪಾ॒ತ್ವಗ್ಂಹ॑ಸಃ  ॥
ಮ॒ಹೀಮೂ॒ಷು  ಮಾ॒ತರಗ್ಂ॑  ಸುವ್ರ॒ತಾನಾ॑ಮೃ॒ತಸ್ಯ॒
ಪತ್ನೀ॒ಮವ॑ಸೇ  ಹುವೇಮ  ।  ತು॒ವಿ॒ಖ್ಷ॒ತ್ರಾ -ಮ॒ಜರ॑ನ್ತೀ -
ಮುರೂ॒ಚೀಗ್ಂ  ಸು॒ಶರ್ಮಾ॑ಣ॒ಮದಿ॑ತಿಗ್ಂ
ಸು॒ಪ್ರಣೀ॑ತಿಮ್  ॥  ಸು॒ತ್ರಾಮಾ॑ಣ -ಮ್ಪೃಥಿ॒ವೀ -



ನ್ದ್ಯಾಮ॑ನೇ॒ಹಸಗ್ಂ॑  ಸು॒ಶರ್ಮಾ॑ಣ॒  ಮದಿ॑ತಿಗ್ಂ
ಸು॒ಪ್ರಣೀ॑ತಿಮ್  ।  ದೈವೀ॒ -ನ್ನಾವಗ್ಗ್॑  ಸ್ವರಿ॒ತ್ರಾ -
ಮನಾ॑ಗಸ॒ -ಮಸ್ರ॑ವನ್ತೀ॒ಮಾ  ರು॑ಹೇಮಾ  ಸ್ವ॒ಸ್ತಯೇ᳚  ॥
ಇ॒ಮಾಗ್ಂ  ಸು  ನಾವ॒ಮಾ -ಽರು॑ಹಗ್ಂ  ಶ॒ತಾರಿ॑ತ್ರಾಗ್ಂ
ಶ॒ತಸ್ಫ್ಯಾ᳚ಮ್  ।  ಅಚ್ಛಿ॑ದ್ರಾ -ಮ್ಪಾರಯಿ॒ಷ್ಣುಮ್  ॥  51 ॥
(ದಿವಾ॒  ಸ -ಸ॑ಹ॒ಸ್ರಿಣಂ॒ -ವೈಁಶ್ವಾ॑ನರಾ -ದಿತ್ಯ॒ - ತೂ  ನೋ  ॑ -
ಽನೇ॒ಹಸಗ್ಂ॑  ಸು॒ಶರ್ಮಾ॑ಣ॒ -
ಮೇಕಾ॒ನ್ನವಿಗ್ಂ॑ಶ॒ತಿಶ್ಚ॑  ) (ಅ . 11)

(ದೇ॒ವಾ॒ಸು॒ರಾಃ -ಪರಾ॒ -ಭೂಮಿ॒ -ರ್ಭೂಮಿ॑ -ರುಪಪ್ರ॒ಯನ್ತಃ॒
-ಸ -ಮ್ಪ॑ಶ್ಯಾ॒ -ಮ್ಯಯ॑ಜ್ಞಃ॒ - ಸ -ಮ್ಪ॑ಶ್ಯಾ  –
ಮ್ಯಗ್ನಿಹೋ॒ತ್ರಂ  – ಮಮ॒  ನಾಮ॑ -ವೈಶ್ವಾನ॒ರ -ಏಕಾ॑ದಶ  ।  )

(ದೇ॒ವಾ॒ಸು॒ರಾಃ -ಕ್ರು॒ದ್ಧಃ -ಸ -ಮ್ಪ॑ಶ್ಯಾಮಿ॒ -ಸ -
ಮ್ಪ॑ಶ್ಯಾಮಿ॒ -ನಕ್ತ॒ -ಮುಪ॑ಗನ್ತ॒ -ನೈಕ॑ಪಞ್ಚಾ॒ಶತ್  ।  )

(ದೇ॒ವಾ॒ಸು॒ರಾಃ , ಪಾ॑ರಯಿ॒ಷ್ಣುಂ )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪ್ರಥಮಕಾಣ್ಡೇ  ಪಞ್ಚಮಃ  ಪ್ರಶ್ನ -ಸ್ಸಮಾಪ್ತಃ  ॥

